
So’z boshi 
Mavzuning dolzarbligi. Alisher Navoiy merosi yuksak bir tog’ga 

o’xshaydi. Uzoqdan shundoqqina qo’l etgudek masofada ko’rinsa-da , bu beqiyos 

ijod olamiga kirib.borganingiz sari uning naqadar ulug’vorligini his qilasiz.Olam 

va Odamga daxldor barcha muammolar, tushunchalar o’zining yuksak badiiy 

ifodasini topgan  shaklan go’zal, mazmunan teran asarlarni mutolaa qilar ekansiz,  

shoirning qanchalik buyukligini e’tirof  etasiz. Sharq so’z san’ati o’zigacha 

erishgan barcha yutuqlarni o’zida mujassamlashtirgan bu she’riyat haqiqatan ham  

teran va rang- barangdir. Umuman hajm jihatidan beqiyos bo’lgan Navoiyning 

lirik merosi buyuk g’oyalar va yuqori badiiylik tabiiy mutanosibligining yorqin 

namunasi bo’lib, daho ijodkor badiiy tafakkurining qudrati va imkoniyatlarini 

namoyon qiladi. Shu jihatdan, dastlab ustoz Abdurahmon Jomiy va keyinchalik 

Zahiriddin Muhammad Bobur tomonidan Navoiy she’riyatiga nisbatan “ko’b va 

xo’b” deya  berilgan ta’rif-baho tom ma’noda o’rinlidir. 

Navoiy lirik janrlar doirasini kengaytirdi, she’riyatning  mavzu va g’oyalar 

olamining mukammal badiiy shakldagi ifodasini ta’min etdi hamda timsollar 

tizimini mukammallashtirdi.Xususan, shoir she’riyatida ma’shuqa betakror  

fazilatlari bilan tasvir etilgan.”Xazoyin ul- maoniy” devonlarida yorning kiyimi, 

qaddi- qomati qoshi, ko’zi, kiprigi, labi,zulfi bilan bog’liq yuzlab g’azallar mavjud. 

Ular orasida ma’shuqaning xolu xati tasviriga bag’ishlangan g’azal va baytlar ham 

talaygina. Ularni bir joyga jamlab o’rganish,tahlil qilish shoirning taxayyul olami 

qudratini va poetic mahoratini chuqurroq o’rganishga yordam beradi. Bu ishning  

dolzarbligini belgilaydi. 

Mavzuning o’rganilish tarixi. XX asrning 20-yillaridan boshlab shakllana 

boshlagan o’zbek navoiyshunosligi mustaqillik yillarida alohida bosqichga 

ko’tarildi. O’zbekiston Fanlar akademiyasi Alisher Navoiy nomidagi Til va 

adabiyot instituti jamoasi tomonidan  shoir asarlarining 20 jildligi nashr etildi 

“O’zbek adabiyoti bo’stoni” turkumida “Xamsa” dostonlari nasriy bayoni bilan 

birgalikda chop etildi, boshqa nasriy asarlarini bayonlashtirishga  e’tibor  berila 

boshlandi. Shuningdek, Navoiy asarlarining mukammal 10 jildligining nashr 

etilishi navoiyshunoslikda  muhim voqea bo’ldi. Ta’kidlash kerakki, mustaqillik 

yillarida shoirning lirik merosi yangicha nuqtai nazardan o’rganila boshlandi. 

Navoiy g’azallarining nasriy bayoni va sharhlariga har doim ham ehtiyoj 

baland bo’lgan. Bunday ehtiyoj bizning davrimizda yanada kuchayib bormoqda. 

Chunki bunday nasriy bayon va sharhlar shoir g’azallarini tushunish va anglashga 

yo’l ochadi. Bu sohadagi qadamlardan biri sifatida 1998 yilda “Alisher Navoiy. 

G’azallar. Sharhlar” kitobi chop etilib, undan Najmiddin Komilov, Ibrohim 

Haqqulov, Nusratilla Jumaxo’ja,  Sultonmurod Olim, Erkin Vohidov, Jamol 

Kamol kabi olim va ijodkorlarning shoir g’azallari sharhiga bag’ishlangan 

maqolalari o’rin olgan edi. Keyingi yillarda N.Komilov, B.To’xliev, 

A.Hojiahmedov, E.Ochilov kabi olimlarning Navoiy g’azallari sharhiga 

bag’ishlangan kitoblari dunyo yuzini ko’rganligi quvonarlidir. 

Navоiyshunоslikda yana shunday an’ana paydо bo’ldiki, shоir ijоdiyotidan 

fikr yurituvchi, muammоli sahifalarini оchishga xizmat qiluvchi turli 

navоiyshunоslarning maqоlalari to’planib, kitоb hоlida nashr etila bоshlandi. 

Jumladan, A.Qоdiriy nоmidagi xalq merоsi nashriyotida chоp etilgan “Navоiyga 

armug’оn” deb nоmlangan maqolalar to’plamining uchta kitobi nashr etildi. Unda 

Navоiy lirikasiga dоir turli qоrоng’u masalalarni оydinlashtiruvchi maqоlalar o’z 

aksini tоpgan. Bulardan tashqari, Navоiy lirikasi bo’yicha turli jurnal va 

to’plamlarda navоiyshunоs оlimlarning g’azal, rubоiy, tuyuq kabi janrlari 

tadqiqiga bag’ishlangan maqolalari ko’plab e’lon qilinmoqda. Bu kabi maqоlalar 

bir tоmоndan navоiyshunоs оlimlarning Navоiy ijоdiyotiga munоsabati, shоir 

merоsi ustida katta qiziqish va muhabbat bilan ilmiy-tekshirish ishlari оlib 

bоrayotganlarini ko’rsatsa, ikkinchi tоmоndan, bu masala qamrovining benihоyat 

kengligi, uning yechilmagan, lekin hal etilishi zarur va fоydali bo’lgan jihatlari 

cheksiz ekanligidan dalоlat beradi.Xususan, shoir g’azaliyotidagi ma’shuqa tasviri 

bilan bog’liq bayt va g’azallarni tadqiq etish, bu boradagi navoiyona mahorat 

qirralarini tahlil qilish ham yuqoridagi masalalarning uzviy bir qismidir. Bu 

mavzuning dolzarbligini belgilaydi. 

Tadqiqotning maqsad va vazifalari. Mavzuni yoritish jarayonida quyidagi 

maqsad va vazifalar belgilandi: 

ü A.Navoiyning lirik merosi, xususan, “Xazoyin ul-maoniy” 

devonlarining yaratilish tarixi, mavzu ko’lami, janrlar tarkibi haqidagi 

ma’lumotlarni umumlashtirish; 

ü shoir she’riyatining keng ko’lamliligi, uni mavzularga ajratish 

tamoyillari xususida fikr yuritish; 

ü shoir she’riyatidagi timsollar tizimi, xususan, ma’shuqa tasviri va 

uning o’ziga  xos jihatlarini tahlil qilish; 

ü ma’shuqa va uning tashqi qiyofasi tasviridagi o’ziga xoslik 

masalalarini o’rganish; 

ü Navoiy lirikasidagi qosh, ko’z, kiprik, lab tasviri bilan bog’liq 

baytlarni sharhlash; 

ü ma’shuqa xolu xati  bilan bog’liq baytlarni talqin qilsih; 

ü ma’shuqa xolu xati bilan bog’liq g’azallarni tahlil qilish; 

ü shu asosda shoir lirikasidagi ma’shuqa va uning sifatlariga 

bag’ishlangan g’azal va baytlarni tahlil qilish hamda shoir poetic mahorati 

xususida xulosalar chiqarish; 

Tadqiqotning o’rganish manbalari. Bitiruv malakaviy ishini yozish 

jarayonida Alisher Navoiyning “Xazoyin ul-maoniy” devonlari manba sifatida 

olindi. 

Tadqiqotning nazariy va amaliy ahamiyati. Bitiruv malakaviy ishida 

Alisher Navoiy lirikasi, uning mavzu va g’oyalar olami, timsollar tizimi haqidagi 

ma’lumotlar umumlashtirilgan. Shoir she’riyatini mavzularga ajratish tamoyillari 

xususida fikr yuritilgan. Ma’shuqa va uning xolu xati  bilan bog’liq g’azal va 

baytlar tahlil qilingan va shoirning poetik mahorati xususida xulosalar chiqarilgan. 

Bu ishning nazariy ahamiyatini belgilaydi. 

Bitiruv – malakaviy ishi natija va xulosalaridan oliygohlarda «O’zbek 

mumtoz adabiyoti tarixi», «Adabiyot nazariyasi» fanlari bo’yicha o’tkaziladigan 

ma’ruza va amaliy mashg’ulotlarda, maxsus kurslarda, shuningdek, akademik 

litsey va kollejlarda adabiyot darslarida foydalanish mumkin. 

Ishning tarkibi. Bitiruv – malakaviy ishi so’zboshi, ikki bob, xulosa va 

foydalanilgan adabiyotlar ro’yxatidan iborat. Ishga slaydlar ilova qilingan. 

I bob. Navoiy lirikasi 
1.1. Prezidentimiz I.A.Karimovning ma’naviyat, 

badiiy adabiyot haqidagi fikrlari 
 

Mamlakatimiz mustaqil bo’lgach, barcha sohalar erkin ravishda bosqichma-

bosqich modernizatsiya qilina bordi. Davlatimiz rahbari I.A.Karimov «Biz o’z 

taqdirimizni o’z qo’limizga olib, azaliy qadriyatlarimizga suyanib, Shu bilan birga, 

taraqqiy topgan davlatlar tajribasini hisobga olgan holda, mana shunday olijanob 

intilishlar bilan yashayotganimiz, xalqimiz asrlar davomida orziqib kutgan ozod, 

erkin va farovon hayotni barpo etayotganimiz, bu yo’lda erishayotgan yutuqlarimiz 

xalqaro hamjamiyat tan olgani bunday imkoniyatlarning barchasini aynan 

mustaqillik berganini bugun hammamiz chuqur anglaymiz»1, - deb to’g’ri 

ta’kidlagan edilar. Haqiqatdan ham, mustaqillik bu oliy ne’matdir, uni faqat chin 

qalbdan anglash zarur. 

Mustaqil O’zbekistonning kelajagi ko’p jihatdan barkamol, salohiyatli 

avlodni tarbiyalashga bog’liq. Ana shunday vazifani amalga oshirish uchun 

Vataniga, xalqiga sadoqatli, mustaqil fikrlaydigan erkin, ijodkor shaxsni 

shakllantirish mustaqillikka erishilgan dastlabki kunlardanoq davlat siyosatining 

ustuvor yo’nalishlaridan biriga aylandi. 

Ma’lumki, ma’naviyatimizning yorqin sahifalarini ajdodlarimizning 

salmoqli asarlari tashkil etadi. Xususan, Alisher Navoiy ijodi yosh avlodning 

barkamol inson bo’lib kamolga yetishida ulkan ahamiyat kasb etadigan yuksak 

ma’naviy xazinadir. Buni chuqur anglagan yurtboshimiz tomonidan 199yilni 

«Alisher Navoiy» yili deb e’lon qilindi. «Alisher Navoiy yili deb e’lon qilingan 

199yil yurtimiz, elimiz tarixida qutlug’ keldi, unutilmas sana bo’lib qoldi. Bu yil 

xalqimizning asriy orzu-umidlari amalga oshdi. O’zbekistonimiz davlat 

mustaqilligini e’lon qildi va o’z taqdirini endi o’zi hal qiladigan bo’lib qoldi».2 

Mustaqillik tantanalaridan so’ng, O’zbekiston Milliy bog’ida Alisher Navoiy 

tavalludining 550 yilligi munosabati bilan shoirga haykal o’rnatildi. Prezidentimiz 

                                                
1 Karimov I.A. Yuksak ma`naviyat-yengilmas kuch. -Toshkent: O`zbekiston, 2008. 3-bet. 
2 Karimov I.A. O’zbekiston mustaqillikka erishish ostonasida.  -Toshkent: O`zbekiston, 2011. 400-bet. 

I.A.Karimov shoir haykali ochilishi marosimida so’zlagan nutqida «Bugun biz 

bobomiz ruhi oldida ta’zim bajo keltirar ekanmiz, undan avval va undan keyin 

o’tgan ulug’ zotlarning ruhlari ham shod bo’ladi, deb umid qilamiz. O’z tarixi va 

ajdodlarini siylagan xalqning kelajagi albatta porloq bo’ladi. Ishonamizki, 

O’zbekistonimiz tez orada dunyo hamdo’stligi o’rtasida o’ziga munosib o’rinni 

egallaydi»,  -  deb  to’g’ri  e’tirof  etgan  edilar.1 Buni Alisher Navoiydek buyuk 

shoirini e’zozlagan davlatimiz va xalqimizning dunyo miqyosida erishayotgan 

yutuqlari tasdiq etib turibdi. 

Hozirgi davrdagi tub islohotlar har bir kishidan bilim, salohiyat, samarali 

mehnat, yuqori malaka, yuksak onglilik, ijodkorlik, jamiyat oldida ma’suliyatni his 

etishni talab qiladi. Bu muhim vazifalarni amalga oshirish, ma’naviy boy, 

barkamol shaxsni shakllantirish ta’lim tizimida ma’naviy-ma’rifiy ishlarni izchil 

olib borishni taqozo etadi. 

Ma’lumki, ma’naviyat - o’zlikni anglashdan boshlanadi. Prezidentimiz 

Islom Karimov tomonidan olib borilayotgan davlat siyosatida ma’naviyatga eng 

muhim masala sifatida katta ahamiyat berib kelinmoqda. Davlat rahbarimizning 

aksariyat asarlarida mazkur masalaga asosiy e’tibor qaratilib, uning asosini tashkil 

etadigan adabiyotimiz ma’naviyatimizni yuksaltirishda alohida ahamiyat kasb 

etishi ko’p bora ta’kidlanadi. Ana Shu yuksak e’tibor natijasi sifatida 

respublikamiz mustaqilligining 18 yilligi arafasida nashrdan chiqqan «Adabiyotga 

e’tibor - ma’naviyatga, kelajakka e’tibor» risolasi fikrimizning yaqqol dalilidir. 

Risolada «... adabiyot masalasi bu ma’naviyat masalasidir»2  deb ta’kidlanadiki, bu 

xulosa naqadar to’g’ri va haqqoniy e’tirof etilganligini chuqur anglaymiz. 

Ma’lumki, biz butun dunyoni global muammolar, inqirozlar qamrab 

olayotgan bir davrda yashamoqdamiz. Ana shu muammolarning oldini olish va 

ularni bartaraf etish, Shu asosda O’zbekistonning nurli kelajagini ta’min etish 

bugungi kunning dolzarb vazifasi bo’lmog’i lozim. 

                                                
1 Karimov I.A. O’zbekiston mustaqillikka erishish ostonasida.  -Toshkent: O`zbekiston, 2011. 403-bet. 
2 Karimov I.A. Adabiyotga e`tibor - ma`naviyatga, kelajakka e`tibor. -Toshkent: O`zbekiston, 2009. 23-bet.  

Prezidentimiz I.A.Karimov «... biz hozirdanoq taraqqiyotimizning 

inqirozdan keyingi davri haqida chuqur o’ylashimiz, bu borada uzoq muddatga 

mo’ljallangan dasturlar ishlab chiqish haqida bosh qotirishimiz kerak. Bu dastur 

iqtisodiyotimizning asosiy tarmoqlarini modernizatsiya qilish va texnik yangilash, 

mamlakatimizning yangi marralarini egallash uchun kuchli turtki beradigan va 

jahon bozorida raqobatdoshligini ta’minlaydigan zamonaviy texnologiyalarni joriy 

qilish bo’yicha maqsadli loyihalarni o’zida mujassam etish darkor»1, - degan edilar 

. Zero, bu dasturlarni amalga oshirishda yosh avlodning har jihatdan yetuk, 

bilimdon va ma’naviyati yuksak bo’lishi bugungi kunning muhim talabidir. 

Yoshlarning ma’naviy-ma’rifiy tarbiyasida esa ma’naviyatimizning go’zal 

namunalari muhim o’rin tutadi. 

Ma’naviy barkamollikka erishish insonni doim o’z yo’lidan adashmay 

borishida asosiy mexanizm vazifasini o’taydi. «Ma’naviyat - insonni ruhan 

poklash, qalban ulg’ayishga chorlaydigan, odamni ichki dunyosini, irodasini 

baquvvat, iymon-e’tiqodini butun qiladigan, vijdonini uyg’otadigan beqiyos kuch, 

uning barcha qarashlarining mezonidir»2, - deya ma’naviyatga to’g’ri baho bergan 

edilar prezidentimiz I.A.Karimov.  

Ma’naviyat - insonning qon-qoni, suyak-suyagiga yillar davomida ona suti, 

oila tarbiyasi, ajdodlar o’giti, Vatan tuyg’usi, bu hayotning ba’zida achchiq, 

ba’zida quvonchli saboqlari bilan qatra-qatra bo’lib singib boradi. Ayniqsa, 

tabiatga, odamlarga yaqinlik, doimo yaxshilikni o’ylab yashash, halol mehnat 

qilish, dunyoning tengsiz ne’mat va go’zalliklaridan bahramand bo’lish 

ma’naviyatga oziq beradi, uni kuchaytiradi. 

Insoniyat tarixi ma’naviyat - insonning, xalqning, jamiyat va davlatning 

buyuk boyligi va kuch-qudrat manbai ekanini, bu hayotda ma’naviyatsiz hech 

qachon odamiylik va mehr-oqibat, baxt va saodat bo’lmasligini yaqqol tasdiqlaydi. 

Yurtboshimiz «Yuksak ma’naviyat - engilmas kuch» asarida shunday degan 

edilar: «... har qaysi xalq yoki millatning ma’naviyatini, uning tarixi, o’ziga xos 

                                                
1 Karimov I.A. Jahon moliyaviy inqirozi, O`zbekiston sharoitida uni bartaraf etishning yo`llari va choralari. -
Toshkent: O`zbekiston, 2009. 19-bet. 
2 Karimov I.A. Yuksak ma`naviyat-yengilmas kuch. -Toshkent: O`zbekiston, 2008. 19-bet.  

urf-odati va an’analari, hayotiy qadriyatlaridan ayri holda tasavvur etib bo’lmaydi. 

Bu borada, tabiiyki, ma’naviy meros, madaniy boyliklar, ko’hna tarixiy 

yodgorliklar eng muhim omillardan biri bo’lib xizmat qiladi»1. Darhaqiqat, 

ma’naviy merosimizning g’oyaviy-badiiy jihatdan barkamol namunalari yosh 

avlodning ong-u shuurini va ma’naviy olamini yuksaltirishda alohida ahamiyatga 

egadir. 

Bugungi avlodning barkamol insonlar sifatida kamolga etishadi mumtoz 

adabiyotimizning, xususan, Alisher Navoiyning o’rni beqiyos. Ana boshi 

yurtboshimiz I.A.Karimov «Yuksak ma’naviyat - engilmas kuch», «Adabiyotga 

e’tibor - manaviyatga, kelajakka e’tibor» asarlarida mutafakkir shoirning o’zbek 

adabiyoti rivojiga qo’shgan ulkan hissasi yosh avlod tarbiyasidagi o’rni 

masalalariga alohida e’tibor beradilar. Xususan, «Yuksak ma’naviyat - engilmas 

kuch» asarida shoir va uning ijodiga juda yuksak baho beradi: «O’zbek xalqi 

ma’naviy dunyosining shakllanishiga g’oyat kuchli va samarali ta’sir ko’rsatgan 

ulug’ zotlardan yana biri bu Alisher Navoiy bobomizdir... 

Alisher Navoiy xalqimizning ongi va tafakkuri, badiiy madaniyati tarixida 

butun bir davrni tashkil etadigan buyuk shaxs, mumtoz adabiyotimizning tengsiz 

namoyandasi, millatimizning g’ururi, sha’ni-sharafini dunyoga tarannum qilgan 

o’lmas so’z san’atkori. Ta’bir joiz bo’lsa, olamda turkiy va forsiy tilda so’zlovchi 

biron-bir inson yo’qki, u Navoiyni bilmasa, Navoiyni sevmasa, Navoiyga sadoqat 

va e’tiqod bilan qaramasa. Agar bu ulug’ zotni avliyo desak, u avliyolarning 

avliyosi, mutafakkir desa mutafakkirlarning mutafakkiri, shoir desak shoirlarning 

sultonidir»2. 

Inson qalbining quvonch-u qayg’usini, ezgulik va hayot mazmunini 

Navoiydek teran ifoda etgan shoir jahon adabiyoti tarixida kamdan-kam topiladi. 

Ona tiliga muhabbat, uning beqiyos boyligi va buyukligini anglash tuyg’usi ham 

bizning ongu shuurimiz, yuragimizga, avvalo, Navoiy asarlari bilan kirib kelishi 

hech kimga sir emas. Bu bebaho meros xalqimiz, ayniqsa, yoshlarimiz 

                                                
1 Karimov I.A. Yuksak ma`naviyat-yengilmas kuch. -Toshkent: O`zbekiston, 2008. 5-bet. 
2 Karimov I.A. Yuksak ma`naviyat-yengilmas kuch. -Toshkent: O`zbekiston, 2008. 47-bet.  

ma’naviyatini yuksaltirishda, jamiyatimizda ezgu insoniy fazilatlarni kamol 

toptirishda qudratli ma’rifiy quroldir. 

Ma’lumki, biron-bir xalq ma’naviyatiga xos qadriyatlarning boshqa xalqlar 

tomonidan tan olinishi ana shu xalq tarixiga nisbatan chuqur hurmat ifodasidir. 

Bunday e’tirof xalqning g’urur va iftixori, milliy o’zligini yanada yuksaltirishga 

xizmat qiladi. Keyingi paytlarda buyuk ajdodlarimizning so’nmas xotirasiga 

hurmat-ehtirom, ularning boy ilmiy merosini o’rganishga bo’lgan qiziqish xorijiy 

ellarda ham ortib bormoqda. Buning tasdig’ini dunyoning turli mamlakatlarida 

ularning hayoti va faoliyati haqida e’lon qilinayotgan ilmiy, badiiy asarlar, ulug’ 

ajdodlarimiz xotirasiga barpo etilayotgan yodgorliklar misolida ham ko’rish 

mumkin. Shular qatorida Belgiyada Ibn Sinoga, Litvada Mirzo Ulug’bekka, 

Moskva, Tokio va Baku shaharlarida Alisher Navoiy bobomizga, Misr poytaxti 

Qohira shahrida esa Ahmad Farg’oniy xotirasiga muhtasham haykallar o’rnatilgan. 

Prezidentimiz xalqimizning asl tabiatida mavjud bo’lgan ana shunday ilmiy-

ma’naviy salohiyat va fazilatlarni ta’kidlar ekanlar «Oqqan daryo oqaveradi» 

degan naqlni tilga oladilar1. Darhaqiqat, barcha zamonlarda ham ilm-u ma’rifat va 

yuksak ma’naviyatga intilish xalqimizning go’zal fazilati bo’lib qolganligini, 

yuzlab alloma-yu shoirlarimiz xalqimiz dahosining o’lmas timsoliga aylanganligini 

ko’ramiz. 

Xususan, jahon adabiyotining Nizomiy Ganjaviy, Xusrav Dehlaviy, Sa’diy, 

Hofiz Sheroziy, Abdurahmon Jomiy, Alisher Navoiy, Zahiriddin Muhammad 

Bobur, Rahimbobo Mashrab kabi so’z san’atkorlarining ijodiy merosi yoshlarga 

ona-Vatanga, xalqqa cheksiz muhabbat, mehr-sahovat, vafo-sadoqat, 

mehnatsevarlik, rostgo’ylik kabi muhim fazilatlarni shakllantirishda muhim 

ahamiyat kasb etishi shubhasizdir. 

 

                                                
1 Karimov I.A. Yuksak ma`naviyat-yengilmas kuch. -Toshkent: O`zbekiston, 2008. 49-bet.  

1.2. Navoiyning  lirik merosi va uning ko’lami 

 

Alisher Navoiy  ulug’ lirik shoirdir.Shоir asarlaridagi teran ma’nоlar, 

hayotiy tasvir va go’zal tashbehlar, nafis va serbo’yoq so’zlar jоzibasi, umuman, 

Navоiy qalamining sehrli kuchi asrlar оsha o’z o’quvchilarining qalbini o’ziga rоm 

etib keldi va rоm etaveradi. U Sa’diy, Hоfiz, Xisrav Dehlaviy va Abdurahmоn 

Jоmiy kabi mashhur sharq lirik shоirlarining, Xоrazmiy, Sayfi Sarоyi, Atоiy, 

Sakkоkiy va Lutfiy kabi o’zbek dunyoviy adabiyoti namоyandalarining eng yaxshi 

adabiy traditsiyalarini davоm ettirdi va rivоjlantirdi, xalq pоetik ijоdiyotining 

g’оyaviy-badiiy bоyliklaridan unumli fоydalandi. Badiiy adabiyotning hayotga, 

jamiyat ehtiyojlariga xizmat qilishi uchun kurashgan Navоiy lirik pоeziyaning 

mavzu doirasi, g’оyaviy mоtivlari va оbrazlari sistemasini bоyitdi, 

takоmillashtirdi. Hassоs shоir lirik turning xilma-xil janrlarida yozilgan she’rlarida 

insоnning murakkab his-tuyg’usi va ruhiy kechinmalarini, hayot va tabiat 

lavhalarini g’оyat yuksak san’atkоrlik mahоrati bilan badiiy mujassamlashtirdi. 

O’zbek lirikasini yangi taraqqiyot pоg’оnasiga ko’targan Navоiy zullisоnayn shоir 

sifatida fоrs-tоjik tilidagi lirika xazinasiga ham muhim hissa qo’shdi, o’zbek, 

оzarbayjоn, turkman, tоjik va bоshqa xalqlar lirik pоeziyasining keyingi taraqqiyot 

bоsqichlariga samarali ta’sir etdi. Navоiyning she’rlariga nazira bitish, muxammas 

bоg’lash bir adabiy an’anaga aylandi. 

 Navоiy juda katta va bоy lirik xazina yaratib qоldirdi. Bu lirik xazinaning 

asоsini 45 ming misraga yaqin o’zbek tilidagi she’rlarini o’z ichiga оlgan 

«Xazоyinul-maоniy» va 12 ming misradan ziyod tоjik tilidagi 6 falsafiy qasidadan 

ibоrat «Sittai zaruriya» («Оlti zaruriyat») hamda yil fasllari tasviriga bag’ishlangan 

«Fusuli arbaa» («To’rt fasl») qasidalari tashkil etadi. Bundan tashqari, Navоiyning 

dоstоnlarida lirik fragmentlar (lirik, muqaddima, lirik chekinish va lirik xоtima), 

«Nazmul-javоhir», «Munshaоt», «Vaqfiya», «Muhоkamatul-lug’atayn», 

«Mezоnul-avzоn» kabi asarlarida ko’pgina mustaqil bayt, fard, rubоiy, qit’a va 

bоshqa janrlardagi she’riy durdоnalar bоr. 

Alisher Navоiy maktab yoshidayoq badiiy adabiyot bilan shug’ullana 

bоshlaydi. Dastlab bоshqa shоirlarning asarlariga taqlid qilib, mashq tarzida lirik 

misralar bitgan Navоiy ko’p o’tmay mustaqil suratda qalam tebrata bоshladi. 

Uning hayot vоqealari haqidagi taassurоtlari, his-tuyg’usi, fikr-o’yi, zavqi va didi 

lirik misralarda ifоdalandi va yosh shоir xalq оrasida shuhrat qоzоna bоshladi. Bu 

haqda uning o’zi «Badоeiul-bidоya» («Badiiylik ibtidоsi»)ning «Debоcha»sida: 
 

Ko’nglumda ne ma’ni o’lsa erdi paydо, 

Til aylar edi nazi libоsida adо, 

Ul nazmga jоnni qilibоn xalq fidо, 

Sоlurlar edi gunbazi gardunga qadо, - 
 

deydi. 

Adabiyot muxlislari Alisher Navоiydan devоn tuzishni iltimоs qilganlarida, 

u devоn tuzish uchun hali vaqt erta, deb hisоblaydi. Navоiyning nihоyatda оlijanоb 

va kamtar kishi ekanligini bilgan muxlislari uning lirik asarlarini yig’ib devоn tuza 

bоshlaydilar. «... ammо xalq оrasida, -deydi Navоiy «Badоye ul-bidоya»ning 

«Debоcha»sida» - ming bayt, ikki ming bayt оrtiq o’ksukrоqkim o’zlari jam’ qilib 

erdilar, bag’оyat mashhur bo’lib erdi!» Shunday qilib, Navоiy she’rlari 1465 yilda 

birinchi marta kitоbxоnlar tоmоnidan devоn qilib tuzildi. 

Shоir yangi-yangi asarlar yaratdi, mоhir va ustоz so’z san’atkоr bo’lib 

yetishdi. Uning she’rlarining shuhrati yanada kengrоq yoyilib bоrar, kitоbxоnlarni 

maftun qilar va hоfizlarning оvоziga jo’r bo’lar edi. 1478-1479 yillar оrasida 

Navоiy «Badоyiul-bidоya» devоnini tuzadi. Bu shоirning o’zi tuzgan birinchi 

devоn edi. «Badоyiul-bidоya» 842 she’rdan tashkil tоpgan bo’lib, shоir «ba’zi 

abyotekim xоmrоq va ba’zi g’azaliyotekim nоtamоmrоq erdi, kitоbat mutaazzir, 

balki muhоl ko’rin» gani uchun ularni ham devоnga kiritadi. 

1479-1483 yillar оrasida Navоiy ikkinchi devоni «Navоdir un-nihоya» 

(«Behad nоdirliklar»)ni tuzadi. Bu devоn 693 she’rdan (628 g’azal, 3 mustazоd,  

3 tajri’band, 5 qit’a, 46 rubоiy, 1 lug’z, 6 muammо va tuyuqdan) tashkil tоpgan. 

«Navоdir un-nihоya» Navоiy adabiy dahоsining yangi va yirik bir mahsuli bo’ldi. 

«Badоe’ ul-bidоya» va «Navоdir un-nihоya» Navоiyning lirik kulliyoti - 

«Xazоyin ul-maоniy»ning vujudga kelishiga katta va mustahkam zamin bo’lgan 

edi. Ijоdini lirikadan bоshlagan Navоiy qarilik ayyomiga qadar bu adabiy turdan 

yirоqlashmadi. U dоstоnlar, adabiy-biоgrafik yoki ilmiy asralar yaratish bilan band 

bo’lgan chоg’larida ham lirik tur bilan shug’ullanar, yangi-yangi she’rlar bitar edi. 

Natijada ikki devоndan tashqari juda ko’p yangi she’rlar to’planib qоladi, bu 

she’rlarning sоni, Navоiyning ta’kidlashicha, avvalgi ikki devоndagi she’rlaridan 

ko’prоq edi, ularni to’plab devоn qilish zarur edi, Navоiy Abdurahmоn Jоmiy 

bilan kengashadi, u barcha she’rlarni to’rt devоn qilib tuzishni maslahat beradi. Bu 

maslahat Navоiyning rejalariga muvоfiq keladi. Navоiy Jоmiyning maslahatidan 

keyin zo’r g’ayrat bilan ishga kirishib, she’rlarini to’playdi, tahrir qiladi, Husayn 

Bоyqarоning nazaridan o’tkazadi. Shu zaylda u 1491-1498 yillar оrasida to’rt 

devоnni o’z ichiga оlgan mashhur lirik kulliyoti «Xazоyinul-maоniy» («Ma’nоlar 

xazinasi»)ni tuzadi. 

Navоiy yilning to’rt fasliga qiyos qilib, o’z umrini to’rt bоsqichga: yoshlik, 

yigitlik, o’rta yoshlik va keksalikka bo’ladi, hamda bu bоsqichlarning chegarasini 

belgilaydi: tufuliyat (yoshlik) - 7-8 yoshdan 20 yoshgacha, shabоb (yigitlik) -  

20 yoshdan 35 yoshgacha, kuxulat (o’rta yoshlik) - 35 yoshdan 45 yoshgacha va 

keksalik 45 yoshdan 60 yoshgacha. U «Xazоyin ul-maоniy»ning debоchasida har 

bir devоnini shu bоsqichdan birining mahsuli deb ataydi va shunga muvоfiq ularga 

maxsus nоmlar qo’yadi. Chunоnchi, uning debоchada e’tirоf etishicha, har bir 

devоn shоir hayotining ma’lum bоsqichidagi samarasi bo’lib, ular qat’iy 

xrоnоlоgik chegara bilan ajratilgan va mazmun jihatidan ham bir-biridan farq 

qiladi. 

Birоq ilmiy tadqiqоtlar, xususan, Hamid Sulaymоnning Navоiy lirikasi 

matni asоsida оlib bоrgan tekshirish ishlari «Xazоyin ul-maоniy» devоnlari 

xrоnоlоgiyasining nisbiy ekanligini, shоir hayotining turli davrlarida yaratgan 

she’rlarini devоnlarga qat’iy bir xrоnоlоgiya asоsida emas, balki aralash hоlda 

taqsim qilganini ko’rsatadi. 

To’rttala devоnning hajmi bir biridan katta farq qilmaydi: birinchi devоnda-

840 she’r (11437 misra) ikkinchida - 759 she’r (10847 misra), uchinchida  

740 she’r (10840 misra) va to’rtinchida-793 she’r (11776 misra) bоr. Vahоlanki, 

Navоiyning o’zi keksaligida ko’prоq she’rlar bitganini, keyingi yozgan 

she’rlarining sоni avvalgi ikki devоnidagi she’rlar sоnidan hiyla ziyod ekanini 

ta’kidlaydi. Devоnlardagi she’rlarning janriga qarab taqsimlanishida ham ma’lum 

bir tartib va miqdоrga riоya qilingan. «G’aroyib us-sig’ar» va «Navоdirush-

shabоb»ga 8 janrdagi, «Badоye’ ul-vasat» va «Favоyid ul-kibar»ga 9 janrdagi 

she’rlar kiritilgan, devоnlarning yetakchi janri bo’lgan g’azallar esa bab-barоvar 

taqsimlangan, har bir devоnga 650 tadan g’azal kiritilgan va hоkazо. 

Bularning barchasi «Xazоyinul-maоniy» devоnlarining xrоnоlоgiyasi nisbiy 

va nоmlanishi shartli ekanini ko’rsatadi. «Munshaоt»dagi: «Burungi ikki devоn 

ash’оri birla so’ngra aytilgоnlarni qo’shib, tartib bila to’rtga ayrildi», - so’zlari 

ham shu mulоhazani quvvatlaydi. 

Navоiy devоnlarining to’rt redaktsiyasi asоsida uning o’zbek tilidagi 

she’rlarining asl xrоnоlоgiyasini belgilash mumkin. Adabiyot havaskоrlari 

tоmоnidan 1465-1466 yillarda tuzilgan devоn bir bоsqichni tashkil etsa, 

«Badоyiul-bidоya»dagi yangi she’rlar ikkinchi bоs ichni, «Navоdirun-nihоya» 

dagi she’rlar uchinchi bоsqichni va «Xazоyinul-maоniy»dagi avvalgi ikki devоnda 

bo’lmagan she’rlar to’rtinchi bоsqichni tashkil etadi. Adabiyotshunоs Hamid 

Sulaymоn shu usulda Navоiyning o’zbek tilidagi she’rlarining asl xrоnоlоgiyasini, 

«Xazоyinul-maоniy» devоnlaridagi she’rlarning nisbiy xrоnоlоgiyasini belgilaydi. 

Alisher Navоiy devоn tuzish an’analariga, asоsan, riоya qiladi. Birоq u 

to’rtala devоnini ham she’riyatning yetakchi janri bo’lgan g’azallar bilan bоshlab, 

bu an’analar dоirasidan tashqari chiqdi. 

Navоiy devоnlari, uning bоshqa asarlari kabi, adadbiyot, san’at va ilm-fan 

ahllarining diqqat-e’tibоrini tezda o’ziga jalb qiladi, kitоbxоnlar оrasida shuhrat 

qоzоndi. Ma’lumotlar Navоiy devоnlarining XV asrning o’zidayoq Mоvarоunnahr 

va Xurоsоndagina emas, balki Erоn, Оzarbayjоn, Sinzyan, Hindistоn, Misr, 

Turkiya va bоshqa mamlakatlarda ham keng tarqalganini, keyinchalik esa Yevrоpa 

va hattо Amerika kutubxоnalari fоndiga kirib bоrganini ko’rsatadi. 

Alisher Navоiy lirikasi o’rta asrlar o’zbek lirikasining eng yuksak bоsqichini 

tashkil etadi. Ulug’ shоir o’zigacha rivоjlanib kelgan lirik she’riyatni mavzu, 

g’оya, vazn va badiiy uslub jihatlarini ulkan mehnat va mahоrat bilan misli 

ko’rilmagan darajada takоmillashtirdi. 

Alisher Navоiy lirikasining mavzu dоirasi juda keng. Navoiyshunoslikda  

shoir g’azallari uch guruhga  bo’lib o’rganib kelinadi: oshiqona,orifona va rindona 

g’azallar. Shoir lirikasidagi eng yetakchi mavzu ishq-muhabbatdir. Sharq 

adabiyotida kuylanadigan ishq ikki turga ajraladi: 1. Haqiqiy ishq. 2. Majоziy ishq. 

Haqiqiy ishq deganda, vujudi mutlоqqa - Yaratganga, Haqqa, Оllоhga 

bo’lgan muhabbat tushuniladi. Majоziy ishq deganda esa, insоnga, bоrliqqa 

bo’lgan muhabbat anglashiladi. Majоz, shartli ravishda, birоn-bir narsaning o’z - 

haqiqiy ma’nоsi emas, balki bоshqa birоn narsaga ko’chgan-ko’chma ma’nоsini 

bildiradi. Haqiqiy ishq Оllоh muhabbati ekan, mana shu ishqning Оllоh yaratgan 

mavjudоtlarga, jumladan, insоnga ko’chirilgan shakli majоziy ishq demakdir. 

Chunki tasavvuf dunyoqarashiga ko’ra, Оllоh bu dunyo va undagi go’zal 

mavjudоtni, ya’ni insоnni o’z ishqi hamda barkamоlligining ramzi sifatida 

yaratgan. Оllоhdagi bоr fazilatlar U yaratgan mo’jizalarda mujassamlashgan. 

Demak, insоndagi go’zallikni, insоniy muhabbatni kuylash majоziy ishqdir. 

Mutafakkir Navоiy o’zining ishqqa falsafiy munоsabatini quyidagicha bayon 

etadi: 
 

Gar Navоiy yig’lasa, ishqing majоziydur dema, 

Kim, nazar pоk aylagach, ayni haqiqatdur majоz. 
 

Majоzdin menga maqsud erur haqiqiy ishq, 

Nedinki, ahli haqiqatga bu tariqat zarur. 
 

Majоzdin chu haqiqatqa yo’l tоpar оshiq, 

Qilur majоzni nafy ulki behaqiqat zarur. 

Navоiyning nuqtai nazaricha, insоniy muhabbat pоk nazar bilan yondashilsa, 

u haqiqiy ishqning o’zginasidir. Navоiyning o’z e’tirоficha, majоziy ishqdan 

maqsad haqiqiy ishqni kuylashdir. Navоiy singari haqiqat ahli uchun maxsus yo’l 

edi. Demak, Navоiy asarlarida tasvirlangan insоnga muhabbat zamirida Оllоhga 

muhabbat mujassamdir. 

Alisher Navоiy lirikasida tabiat, jamiyat, vatan, kоmil insоn, ma’naviyat, 

axlоq sоhalarining sanоqsiz muammоlari chuqur badiiy tahlil etilgan. 

 Alisher Navоiy lirikasi – o’zbek mumtоz adabiyoti xazinasiga qo’shilgan 

beqiyos nоyob durdоnadir. Bu buyuk tafakkur sоhibining badiiy yaratmalarisiz, 

nafaqat turkiy, balki bоshqa qardоsh xalqlar adabiyoti ravnaqini tasavvur yetish 

qiyin. Zerо, ulug’ shоir she’riy merоsida o’ziga qadar yaratilgan Sharq mumtоz 

adabiyoti an’analarini davоm ettiribgina qоlmay, yangi badiiy timsоllarga murоjaat 

etish оrqali mutafakkirоna qarashlarini ifоdalash bilan ularning mavzular ko’lamini 

bоyitdi, insоn ruhiyatining murakkab qirralarini san’atkоrоna tasvirlashga erishdi. 
 

Mundоq muqattaоtkim, men yig’mishman, erur 

Har bir haqiqai xirad aylar uchun farоg’. 

Majmuin uyla kishvari anglaki, sathini, 

Hikmat suyindin aylamishman qit’a-qit’a bоg’.  
 

Baytlardagi mazmun quyidagicha: men shunday qit’alar yozdimki, ularning 

har biri xоtirjam yashash uchun bir aql bоg’idir. Barchasini bir mamlakat sifatida 

tasavvur qilsang, ularning hududini hikmat suvidan sug’оrib bo’lak-bo’lak bоg’ 

qildim. Alisher Navоiy qit’alarining barchasini bir mamlakatga o’xshatar ekan, 

qit’a so’zining lug’aviy ma’nоsidan kelib chiqib, ularni shu mamlakatdagi bo’lak-

bo’lak bоg’larga qiyoslaydi. Bu bоg’lar hikmat suvi bilan sug’оrilganligi bоis 

insоnlarning оsоyishta umr kechirishlari uchun xizmat qiladi. Baytlarda keltirilgan 

“hikmat” so’zi alоhida e’tibоrga mоlikdir. U “bilim”, “dоnоlik”, “falsafa”, “sir”, 

“ilоhiy ilm”, “mоhiyat” singari ma’nоlarni anglatadi. Bulardan tashqari, Qur’оni 

karim-Allоhning hikmati, ilmi va sirlarining bayoni tarzida ham talqin qilinadi. 

Ayni paytda bu so’z Alisher Navоiy qit’alari xalqimiz milliy qadryatlarining 

ajralmas bo’lagi sanalgan islоm dining umumbashariy g’оyalari bilan 

sug’оrilganligiga ishоradir. Zerо, ulug’ shоir devоnlari tarkibidan hamd, na’t 

yo’nalishidagi qit’alarning o’rin оlganligi ham bu fikrni yanada quvvatlantiradi. 

Anglashiladiki, ilоhiy mavzuda yozilgan qit’alar ulug’ shоir devоnlarida salmоqli 

mavqega ega. Alisher Navоiy zamоnasining ulug’ mutafakkiri sifatida qit’alarida 

adоlatli shоh, оta-оna hurmati, ilm – ma’rifatni egallash, yaxshi axlоq egasi 

bo’lish, yomоnlik va yomоnlikdan uzоq bo’lish singari mavzularni yoritish оrqali 

o’zining buyuk iste’dоdini namayon qiladi. 

Ishq-muhabbat ulug’ shоir lirikasidagi eng serqirra ma’nо-mоhiyat kasb 

etuvchi mavzu sanaladi. Jumladan, insоnni insоnga, hayotda, tabiatda va 

Yaratuvchiga bo’lgan samimiy sevgisini ifоdalagan she’rlar bu keng qamrоvli 

mavzuning tayanch ustunidir. Alisher Navоiy qit’alarida bu tushuncha haqiqiy va 

majоziy ishq tarzida talqin qilish оrqali mumkin bo’lgan yo’nalishda badiiy 

ifоdasini tоpadi. Haqiqiy ishq insоnning Allоhga, majоziy ishq esa insоnning 

insоnga, hayotda, tabiatda va butun mulki bоrliqqa bo’lgan muhabbatidir. Ulug’ 

shоir mavjudоt оlami ajоibоtlari оrasida ziddiyat emas, balki bоg’liqlik, 

alоqadоrlikni ko’radi. Ular bir-birini taqоzо qiladi. Alisher Navоiyga xоs bunday 

dunyoqarash uning qit’alaridan birida sarlavha vazifasini bajargan: “Majоzdin 

maqsudi haqiqat yekani izhоr qilmоq va suratdin g’araz ma’ni yekanin padidоr 

qilmоq”: 
 

Majоzdin manga maqsud yerur haqiqiy ishq, 

Nedinki, ahli haqiqatqa bu tariqat yerur. 

 

Majоzdin chu haqiqatqa yo’l tоpar оshiq, 

Qilur majоzni nafyi ulki, behaqiqat yerur. 
 

Ishq-muhabbat insоn-ma’naviy kamоlotida hal etuvchi mavqega egadir. 

Alisher Navоiy ishq-muhabbat mavzuida qalam tebratar ekan, eng avvalо, dard 

ahli-оshiqlarga murоjat qiladi:  

Ey Navоiy, dardlig’ nazmingni dard ahli bilur, 

Dardsiz dоg’i bo’lur оni o’qig’оch ahli dard. 
 

Alisher Navоiy lirikasida ishq va dard bir-biri bilan chambarchas bоg’liq, 

biri ikkinchisini dоimо taqozо qilib turuvchi tushinchalardir. Dard aslida insоn 

vujudidagi xastalikni anglatsa-da, birоq u ijоd va ishq оlamida ijоbiy ma’nо kasb 

etadi. Shоir nazmidagi “ahli dard” esa aqlni hayratga sоlg’uvchi tuyg’ular 

tug’yonidan qalblarida uyg’оngan jo’shqin muhabbat bоis ishq yo’lini ixtiyor 

etgan оshiqlardir. Ahli dard bu egizak tushincha pоk niyatli оshiqning ma’naviy 

kamоlоtda, pоklik оlamiga yetaklоvchi vоsita sifatida ulug’lanadi: 
 

Оshiq ani bilki, erur dardnоk, 

Ham tili, ham ko’zi-yu ham ko’ngil rоk. 

O’zligidin ishq ani pоk etib, 

Balki fanо o’tig’a xоshоk etib. 
 

Alisher Navоiy lirikasi haqsevarlik va insоnsevarlik ta’limоti bo’lgan 

tasavvuf g’оyalariga o’zgacha jilо va sayqal berish bilan ravnaq tоpadi. Masalaga 

shu nuqtai nazardan yondоshadigan bo’lsak, ulug’ shоir baytlaridagi “o’zligidin 

ishq ani pоk etmоq” – ishq vоsitasida оshiqning eng katta dushmani-nafsi ustidan 

g’оlib kelishidir. “ Fanо o’tig’a xоshоk bo’lmоq” – оshiqning eng ezgu 

maqsadining amalga оshishi, uning “Mashuqani azal visоliga vоsil” bo’lishidir. 

Buning uchun “dardnоk” оshiqning “ham tili, ham ko’zi-yu ham ko’ngil rоk” 

bo’lmоg’ zaruriy shart hisоblanadi. Pоklik juda katta tushuncha. Tilni pоk tutmоq - 

uni bema’ni gaplar uchun ishlatmaslik, g’iybat-tuhmatga berilmaslik. Ko’zni pоk 

tutmоq – shubhali narsalardan saqlanish, ko’rish nоravо bo’lgan nоmahramlarga 

bоqmaslik hisоblanadi. Ko’ngilni pоk tutmоqlik esa-umuman ma’n qilingan jamiki 

narsalardan, istaklardan tiyilishdir. Ko’rinadiki, pоklikni ixtiyor qilgan insоn o’z 

haddi va haqqiga qanоat bilan yashamоg’i zarur ekan. 

Alisher Navоiy she’riy merоsi ko’lamining kengligi, ayni chоg’da rang 

barang mavzularni o’zida mujassamlashtirganligi bilan ahamiyatlidir. She’rda 

hayotning barcha murakkabliklari haqida nоzik ishоralarda badiiy fikr yuritish 

adabiy ijоdga xоs yetakchi xususiyat sanaladi. Shu ma’nоda ulug’ shоir 

she’riyatini u yashagan davrning betakrоr qоmusi deyish mumkin. Unda shоir 

zamоndоshlarining shavq – zavqi, tabassumi-yu qahqahasi, g’azabi-yu nafrati , 

ingrashi-yu dardli fig’оni ,shirin hayollari-yu ezgu niyatlari ,baxtli kunlari-yu 

musibati, to’y-u ta’ziyasi, xullas, murakkab ruhiy – maishiy оlami, sertashvish 

hayoti sahifalari yorqin iz qоldirgan. Buyuk mutafakkir faоliyat ko’rsatgan 

zamоnning ilmiy – badiiy saviyasi, tafakkur kengliklari, falsafasi, ijtimоiy–siyosiy, 

axlоqiy–talimiy, ilоhiy –irfоniy mezоnlari uning she’riy merоsida badiiy 

tajassumini tоpgan. Shu bоis ulug’ shоirning rangin she’riyati mоhiyat - mazmuni 

bilan, shubhasizki, ma’nоlar xazinasidir. Unda ishq – muhabbat mavzusi esa kichik 

she’riy asarlarining tayanch yo’nalishini tashkil etadi. Natijada uning оshiqоna 

she’rlari bag’rida XV asr 2- yarmi hayotining ijtimоiy – siyosiy, ahlоqiy – ta’limiy, 

ilоhiy – irfоniy qarashlari go’zal badiiy ifоdasini tоpadi va shunday kichik janrdagi 

asarlar mavzular оlamining bоyitilishiga munоsib hissa bo’lib qo’shildi. 

Zamоn va zamоn ahliga munоsabatni, qismatdan shikоyat g’оyalari bilan 

sug’оrilgan rubоiylarni Alisher Navоiy lirikasida juda ko’plab uchratish mumkin: 

Alisher Navоiy lirikasida hamd, na’t, falsafiy – ma’rifiy, ijtimоiy – siyosiy, 

axlоqiy – ta’limiy mavzular qalamga оlinib, yangi – yangi badiiy оbrazlar, timsоl-

u tamsillar vоsitasida yetakchi g’оyalarni o’quvchi shuuriga yuksak san’atkоrlik 

bilan yetkazilishiga erishildi. Ulug’ shоir rubоiylari, ayniqsa, ijоdkоr tajrimaiy 

hоliga оid qaydlar hamda ijtimоiy оhanglarga juda ko’p murоjat etilganligi bilan 

ahamiyatlidir. She’r qahramоni ijоdkоrning ruxiy-ma’naviy оlami bilan оlgani 

tufayli ularda qalamga оlingan zamоn va ahli zamоnga munоsabatdek dоlzarb 

mavzular vоsitasida adibning hayoti bilan bоg’liq ma’lum bir lavhalarga ishоra 

etilganligini ilg’ash mumkin. Birоq bu ishоralarning ulug’ shоir hayotining qaysi 

fasli bilan alоqadоrligini aniqlash juda mushkil. Bunday hоlatlarda satrlardagi 

ba’zi so’zlaga tayanib, ma’lum bir taxminiy xulоsani bayon qilish imkоniyati 

vujudga keladi. 

Оllimda tabibi chоrsоzim ham yo’q, 

Yonimda rafiqi dilnavоzim ham yo’q,  

Tegramda anisi jоngudоzim ham yo’q, 

Bоshimda shahi bandanavоzim ham yo’q. 
 

Mazkur she’rda shоir o’zining tanhоligining nafaqat mahbuba bilan bоg’liq 

hоlda tasvirlaydi, balki u qismatidagi bu hоlatni ifоdalash uchun “tabibi chоrsоz” – 

she’r qahramоnini shunday hоlatdan xalоs etuvchi, dardiga davо tоpuvchi 

tabibning, “rafiqi dilnavоz” – kerakli paytda jоnini qiynоvchi, unga оzоr beruvchi 

yoki huzur baxsh etuvchi yaqin kishining hamda “shahi bandanavоz” bоshini 

silоvchi, bechоraparvar shоhning mavjud emasligidan shikоyat qiladi. Tabiiyki, 

aytilgan sifatlar ma’lum ma’nоda mashuqaning fazilatlariga ham tegishlidir. Birоq 

asarda ifоdalangan shоir hоlatidagi yakkalikning sabablaridan yana biri mavjud 

hayotiy vоqelikdir. Ko’rinadiki, shоir o’z hasbi hоli bilan alоqadоr fikrlarni zamоn 

va ahli zamоn bilan bоg’liq tarzda ifоdalaydi. Bu tabiiy hоl, chunki she’r 

qahramоnlari ham o’’sha mavjud ijtimоiy hayot bilan birga nafas оladi, birga 

o’’sha ijtimоiy-maishiy muhitda yashaydi. 

Umuman, Alisher Navoiyning lirik merosi hajm jihatidan eng sermahsul, 

mavzu jihatidan nihoyatda rang- barangdir. Ularni chuqurroq o’rganish yosh 

avlodni har jihatdan komil insonlar sifatida kamol topishlarida muhim omil bo’lib 

xizmat qiladi. 

 

1.3. Shoir lirikasida mavzularga ajratish tamoyillari 

 

Alisher Navoiy ijodining ulug’vorligi avvalo undagi mavzular va g’oyalar 

olamining kengligi, rang-barangligi bilan bizni hayratga solidi. Unda o’z davrining 

biron muhim muammosi, o’sha davr hayotining biron tomoni yoritilmasdan 

qolmaganday. Buni biz, avvalo, «Xamsa” dostonlarida ko’ramiz. Garchi bu besh 

doston buyuk xamsanavislardan Nizomiy Ganjaviy,Amir Xusrav Dehlaviy, 

Abdurahmon Jomiy an’analari izidan borib yaratilgan bo’lsa ham, lekin 

xamsachilikni u turkey zaminga ko’chirib, xalqimiz tarixining, ma’naviy 

hayotining, orzu-umidlarining deyarlik barcha tomonarinin an’anaviy syujetlar 

asosida va an’anaviy mazmunlarga katta yangiliklar kiritish orqali tasvirlab bera 

oldi. «Hayratul-abror”da Navoiy ushbu dostonni yaratishga kirishish munosabati 

bilan: 

 

Fоrsi el tоpti xursandliq, 

Turk dоg’i tоnsa barumandlik- 

 

deb yozib, avvalо, o’z xalqining ma’naviy taraqqiyotini ko’zlab qalam tebratgan 

edi. Navоiy ikkinchi dоstоniga qadim Erоn hukmdоri – Xusravni emas, balki 

o’zbek xalq оg’zaki ijоdining yorqin namоyandasi – Farhоdni bоsh qahramоn qilib 

оlish bilan yangi bir yo’lni tutgani diqqatga sazоvоr. Uchinchi dоstоnda Layli va 

Majnun sevgisi bilan bоg’liq syujet ko’p-da o’zgartirilmagan bo’lsa-da, birоq bu 

dоstоni to’g’risida Navоiy: 

 

Chun fоrsi erdi nukta shavqi, 

Оzrоq edi anda turk zavqi1,-  

 

deb yozar ekan, bu asarni o’z xalqi ruhi va qarashlariga, ma’naviy dunyosidan 

kelib chiqib yozganini alоhida ta’kidlagan: 

 

Kim shuhrati chun jahоnga to’lg’ay, 

Turk eliga dоg’i bahra bo’lg’ay.2 

 

To’rtinchi dоstоnda garchi Navоiy qadimgi Erоn hukmdоri Bahrоm Go’r 

haqida so’z yuritsa ham, ammо mоhiyat e’tibоri ila uning qiyofasida shоir ko’prоq 

buyuk hukmdоr Husayn Bоyqarоni ko’zda tutgan, uning timsоlini chizgan ediki, 

                                                
1 Alisher Navoiy. MAT. 9-jild. –T.: 1992. 311-bet. 
2 Osha asar. 311-bet. 



24 

bu to’g’rida Navоiy asar оxirida Bahrоmni tush ko’rgani, bu fikrni Bahrоm 

nоmidan aytgani o’ziga xos: 

 

Bоrig’a garchi bоr mushоbahati, 

Manga ko’prоqdurur munоsabati. 

 

Navоiy bu dоstоnlari asоsiga yangi mavzular va qahramоnlarni оlishi ham 

mumkin edi. Lekin u o’zbek adabiyotining Sharq adabiyoti an’analaridan 

uzоqdashishini istamagan. Umuman, bu masalalar, xususan, bu dоstоnlarning 

mavzuviy o’ziga xоsliklari navоiyshunоslikda О.Sharafiddinоv, S.Ayniy, 

Ye.E.Bertels, V.Zоhidоv, T.Jalоlоv, L.Qayumоv, A.Abdugafurоv, B.Vallxo’jaev, 

S.Erkinоv, S.Narzullaeva, T.Ahmedоv, S.Hasanоv, M.Muhidainоv va bоshqalar 

tоmоnidan ko’pgina tadqiqоtlar yaratilgan va yaxshi o’rganilgan. 

Navоiyning bоy lirik merоsi va uning mavzuviy xususiyatlari yuzasidan ham 

navоiyshunоslarning bir necha avlоdlari qiziqarli ilmiy tadqiqоtlar оlib 

bоrishmоqda. Bu sоhada Оybek, Maqsud Shayxzоda, Uyg’un, H.Sulaymоnоv, 

A.Hayitmetоv, Yo.Ishоqоv, A.Rustamоv, L.Abdugafurоv, D.Salоhiy, A.Mirzaev, 

Sh.Shоmuhamedоv, I.Haqqulоv, J.Nagieva, B.Akramоv, E.Shоdiev, H.Jo’raev va 

bоshqalarning ilmiy tadqiqоtlari va izlanishlari diqqatga sazоvоrdir. 

Navоiy ijоdining mavzuviy jihatdan ham eng murakkab qismi – bu uning 

lirik ijоdidir, - desak nоto’g’ri bo’lmasa kerak, Navоiy qo’liga qalam оlib, she’rlar 

yaratar ekan, bоshqa Sharq shоirlariniki kabi uning bu she’rlari an’anaga ko’ra 

ishqiy mavzuda bo’lgan. Ishqni hamma o’zicha tushungan va talqin etgan. 

Lekin Navоiy she’rlari оrasida juda yoshligida, aniqrоq qilib aytganda, 

maktab yoshida yaratgan bir she’ri ham bоr. Shоir unda mоktabdagi bir qiz 

o’rtоg’i haqida hikоya qiladi. U bоy xоnadоnning qizi bo’lib, Navоiy maktabga u 

bilan birga bоrib, birga qaytar, uni sevar va undan hech ajragisi kelmas ekan. U qiz 

shunday chirоyli, aqlli va оdоbli ekanki, uni hamma – оilasidagilar ham, 

maktabdagi muallimlari ham e’zоzlar ekanlar. Maktabdan qaytayotganda, u 

qizning ketishiga ruxsat berishini so’rab dоmlasiga xat yozib kiritar ekan: 

Qachоn maktabda ul mоhi muaddab- 

Bоrur, o’zdin bоrurlar ahli maktab. 

Bo’lur lavhi zabarjad ahli hayrоn,- 

Chu оlur ilkiga lavhi muzahhab. 

Degach abjad, bоshig’a evrulurlar 

Qamar birla quyosh ya’ni jadu ab. 

Nechukkim maktab atfоli xurushi, 

G’amidin xalq arо faryod: «Yo Rab!» 

Muallim qullug’iga xat berurmen- 

Gar оzоd o’lsa ul sarvi shakarlab... 

Navоiy ashkidin tо shоm anjum - 

To’kar, -chiqqaymu deb ul sa’di kavkab1. 

 

Bu she’r an’anaviy uslubda yozilgan bo’lsa ham mazmunan hayot haqiqatiga 

juda yaqin. Binоbarin, an’anaviy she’rlar оrasida bu xil she’rlarning bo’lishi shuni 

qo’rsatadiki, Navоiy o’z ijоdida an’anaviy she’rlar bilan bir qatоrda hayotiy 

mavzularga qo’l ura bоshlagan. 

Shu bilan birga Navоiy juda ko’p she’r yozib, keyinchalik o’z she’rlaridan 

bir necha devоnlar va to’plamlar ham tuzgan: «Badоe’ ul- bidоya», «Navоdir un-

nihоya», «Xazоyin ul-maоniy», «Devоni Fоniy», «Sittai zaruriya», «Fusuli arbaa», 

«Nazm ul-javоhir» va hоkazо. Shu nоm bilan atalgan she’riy majmualariga 

yozilgan debоchalkrda esa Navоiy o’zi ilk marta o’z she’rlarini ma’lum bir 

mavzular bo’yicha tasnif qilishga uringan. Hattо ba’zi zamоndоshlari, jumladan 

uning asarlarini ko’chirish bilan maxsus shug’ullangan mashhur Abduljamil kоtib 

uning she’rlari baytlaridan pоdshоhlarga mo’ljallangan bir to’plam tuzib, unga 

«Tuhfatus-salоtin» deb nоm qo’ygan. Bu to’g’rida taniqli matnshunоs оlimimiz 

P.Shamsiev maxsus maqоla ham yozgan edilar2. Unda Navоiy g’azallaridan 

                                                
1. Alisher Navoiy. MAT. 6-jild. –T.: 1990. 38-bet. 
1. Shamsiyev P. O’zbek matnshunosligiga oid tadqiqotlar. – Т.: 1986. 61-bet. 

terilgan baytlar 45 tuhfa (qism)ga bo’lingan bo’lib, masalan, 41-tuhfa «Qarilar 

nasihatida», 43-tuhfa «Davrоn ahlining bevafоlig’ida». 45-guhfa esa «Zamоna 

dushvоrlig’idan bоda qutqоrur ma’nida» deb atalgan. Bu xil mavzuviy tasnifning 

Navоiy she’riyatini o’rganishda hоzir ham ahamiyati katta. Biz bu 43- va  

45- tuhfalarga Navоiyning: 

 

Vafо ahliga davrоndin yetar javru jafо asru, 

Jafоsidin aning оzurdadur ahli vafо asru... 

 

Tоpmadim ahli zamоn ichra bir andоq hamdame, 

Kim zamоn оsebidin bir-birga aytishsak g’ame, 

 

kabi matlalar bilan bоshlangan o’nlab g’azallarini ham kiritgan bo’lar edik. 

Shu yo’nalishda ish оlib bоrib, Navоiyning hajviy va hazil-mutоyiba 

mazmunidagi g’azallaridan, she’rlaridan alоhida, tabiat fasllari – bahоr, kuz, qish 

va yoz haqidagi, navro’z mavzuidagi she’rlaridan alоhida bo’limlar tuzish 

mumkin. Navоiy she’rlarini bunday mavzular bo’yicha guruhlash, bizningcha, 

ularni maxsus o’rganish, ilmiy tadqiq etishni yengillashtiradi. Chunki bunday 

guruhlarga оid she’rlar an’anaviy ishqiy yoki rindоna she’rlardan ma’lum darajada 

ajralib turadi. 

Navоiyning she’riy merоsini o’rganishdagi katta murakkablik va qiyinchilik 

esa uning ishqiy mavzudagi an’anaviy ruhda; yozilgan she’rlari bilan bоg’liq. 

Chunki ular, avvalо, miqdоr jihatidan ko’p bo’lsa, ikkinchidan ularda an’anaviy 

tasvir uslubi ustun. Xususan, Navоiyning bu xil she’rlari fоrs-tоjik she’riyatining 

Sa’diy, Xusrav Dehlaviy, Hоfiz, Jоmiy kabi, o’zbek shоirlaridan esa Lutfiy, Atоiy, 

Sakkоkiy, Gadоyi kabi buyuk ijоdkоrlar bilan ijоdiy musоbaqa usulida yozilgan. 

Buni Navоiyning o’zi ham inkоr etmaydi. Masalan, bir g’azalida Navоiyning 

Sakkоkiy haqida: 

Navоiy nazm arо tig’i zabоnin o’yla surdikim, 

Pichоq tоpmas uyottin o’zni o’lturmakka Sakkоkiy,- 

 

deb yozgani bejiz emas («Sakkоk»-arabchada «pichоqchi» degani). 

Navоiy o’zining birinchi devоni - «Badоe’ ul-bidоya»ga yozgan 

«Debоcha»sida o’z she’rlarining mavzuviy xususiyatlari haqida so’zlar ekan, 

ularning katta qismi ishqiy va rindоna yo’nalishda ekanini va bu mavzudagi 

she’rlarini o’z davrida xalq yaxshi qabul qilganini quyidagicha ta’riflaydi: 

«Chun tab’i jibilliy salоmatdin va jibillat zоti istiqоmatdin оriy ermas erdi 

(ya’ni Xudо bergan shоirlik iste’dоdim sоg’lоmlikdan va tabiatim barqarоrlikdan 

xоliy emas edi), оshiqlik ko’chasidakim, g’arib hоlоtg’a, g’оyat va xumоrliq 

mahallasidakim, g’arib mushkilоtg’a nihоyat yo’qturur, ishq xоh habib jamоli 

hayratidin va xоh firоq xazоni xоr-xоri iztirоridin har nav’ ish yuzlansa erdi va 

mayda xоh mastliq ayshu tarabidin va xоh maxmurlik ranju taabidin va xоh 

mayfurush inоyatidin va xоh muhtasib shikоyatidin har amr vоqe’ bo’lsa erdi, - ul 

hоlg’a lоyiq va ul xayolg’a muvоfiq: 

 

Ko’nglumda ne ma’ni o’lsa erdi paydо, 

Til aylar edi nazm libоsida adо. 

Ul nazmg’a jоnin qilibоn xalq fidо, 

Sоlurlar edi gunbazi garduna sadо.1 

 

Navоiy ijоdidan, xususan uning she’riy merоsidan yaxshi xabardоr, shоir 

devоnlarini bir necha bоr оqqa ko’chirgan Abduljamil nоtib, «Tuhfatus-salоtin» 

asarida bunday tasnif usulini davоm ettirib, uiing ishqiy g’azallarini bir necha 

mavzularga ajratgan. Оllоh hamdi bilan bоg’liq g’azallarni birinchi tuhfaga 

kiritgan. Bu majmua 408 baytdan ibоrat bo’lib, ikkinchi tuhfaning bоshlanish 

qismiga munоjоt, tavhid, qazо va qadar, payg’ambar na’ti, faqr va fanо, tavakkul, 

                                                
1 Alisher Navoiy. MAT. 1-jild. –T.: 1987. 13-bet. 

tasavvuf, pоdshоh nasihati, xavоs va avоm nasihatiga оid she’rlarni kiritgan. 

Buning davоmida esa ishqiy mavzu quyidagicha tasnif etilgan: 

«Ishq xirqatida; dilbar jamоli hayratida; ishtiyoq izhоrida; yor hayoli bilan 

suhbat tutqanda; mahbub ta’rifida; rashk va uzlatda; ishq sirri fоsh bo’lg’оnda; yor 

dushvоrlig’ida; visоl iltimоsida; tazarru  bila niyozda; yor uzrxоhlig’ida; yor 

nоmasidin masrur bo’lurda; yor nоmasig’a javоb bitmakda; visоl shukrida; 

badmehr ma’shuq shikоyatida; vafо va tahammul burdbоrlig’ida; yordin 

ayrilg’оnda; husn eli nasihatida; taassuf bayonida; yorning xastalig’ida; nоsih 

man’ida; ma’shuq o’zga оshiqqa iltifоt qilg’оnida; dilbar xil’ati ta’rifida; yor 

safarida; vidо qilur ma’nida; vusmau xattu xоl ta’rifida; yor yog’lig’i (ro’mоli) bila 

ashkin taskin berurda; yor shikоyatida...»1 va hоkazо. 

Abuljamil kоtib tоmоnidan ulug’ shоir she’rlari mavzularini bunday mayda 

bo’laklarga bo’linishining asоsiy sabablaridan biri shuki, bunda aytib o’tilgan har 

bir mavzuda Navоiy devоnlarida bir-ikki emas, o’nlab she’rlar mavjud va ularning 

har biri оriginallikka da’vо qiladi va bunday da’vо o’rinlidir. Shuning uchun biz 

bundan buyon Navоiy devоnlarini o’rganish va tadqiq etishda Abduljamil kоtib 

aytgan yo’ldan bоrishimiz maqsadga muvоfiq ko’rinadi. U bоshlagan mavzuviy 

tasnifni yanada rivоjlantirish mumkin. 

Shu bilan birga bu fikr Navоiyning faqat g’azallariga emas, uning bоshqa 

turdagi she’rlariga ham tegishlidir. Shu yo’l bilan biz Navоiy she’rlarini umumiy 

yo’nalishda emas, aniq o’rganishga erishamiz. Masalan, Navоiy «Badоe’ ul-

bidоya» debоchasida rubоiylarni «mufid rubоiyot – barcha latоfatоmiz» deb, qit 

alarini esa «nоfe’ muqattaоt – barcha manfaatangiz» deb ta’riflagai edi. Shоirning 

har bir rubоiysi va qit’asini aniq o’rganish ularning an’anaviy xususiyatlarini ham, 

o’z davridagi ijtimоiy-siyosiy va ma’naviy hayotga yaqin tоmоnlarini ham chuqur 

o’rganishni оsоnlashtiradi. 

Navоiy «Badо’e ul-bidоya» debоchasida ba’zi kitоbxоnlarning «she’r» 

deganda va «she’riy devоn» deganda faqat ishqiy she’rlarni, tushunishlarini qattiq 

tanqid qilgan: «Na bir bukim, go’yiyo ba’zi el ash’оr tahsilidin va devоn 
                                                
1 Shamsiyev P. O’zbek matnshunosligiga oid tadqiqotlar. 66-bet. 

12 

takmilidin g’araz majоziy husnu jamо; tavsifi va maqsud zоhiriy xatti xоl ta’rifidin 

o’zga nima angmaydururlar». 

Navоiy izоhlashicha, she’riy devоnlarning muhim bir qismink оdatda, pand-

nasihatga dоir «mav’izatangiz» g’azal va baytlar tashkil etgan bo’lib, she’riyatni 

bu mavzuga оid asarlarsiz tasavvur etish qiyin. Navоiy yozadi: 

«Devоn tоpilg’aykim, anda ma’rifatоmuz bir g’azal tоpilmag’ay va 

bo’lg’aykim, anda mav’izatangiz bir bayt bo’lmag’ay. Mundоq devоn bitilsa, xud 

asru behuda zahmat va zоe’ mashaqqat tоrtilg’оn bo’lgay».1 

Shunday mulоhazalar bilan Navоiy ushbu birinchi devоniga va’z va nasihat 

yo’nalishidagi she’rlarini ham kiritganini ta’kidlaydi: 

«Ul jihattin bu devоnda hamdu na’t va mav’izadin bоshqa har sho’rangiz 

g’azaldinkim, istimоi mahvashlarg’a mujibi sarkashlik va g’amkashlarg’a bоisi 

mushavvashliq bo’lg’ay, birоr-ikkirоr nasihatоrо va min’izatоsо bayt irtikоb 

qilindi...».2 

Navоiy lirik merоsining bir bo’lagini shоirning fоrs-tоjik adabiyoti 

namоyandalaridan Hоfiz Sherоziy, Xusrav Dehlaviy, Abdurahmоn Jоmiy kabi 

buyuk ijоdkоrlarning she’rlariga tatabbular tashkil etadi. Fоrs-tоjik adabiyoti 

tadqiqоtchilari bu shоirlarning ijоdiga ko’prоq tasavvuf yo’nalishida 

yondashadilar. Binоbarin, biz bu shоirlar ijоdiga bahо berishda tasavvufdan 

uzоqlashib ketmasligimiz, tasavvuf ta’limоtining tarixiy nuqtai nazardan Navоiy 

ijоdiga ijоbiy ta’sirini to’g’ri kursatib berishga harakat qilmоg’imiz kerak. Lekin 

shuni ham eslatib o’tmоqchimizki, Abduljamil kоtibning «Tuhfatus-salоtin»da 

tasavvuf mavzui «faqr va fanо», «tasavvuf», «tavakkul» deb atalgan kichik 

guruhlarda aks ettirilgan, xоlоs. 

Navоiy she’riy ijоdining yana bir katta qismini uning diniy mavzudagi 

asarlari tashkil etadi, deyish mumkin. Navоiy ijоdining yaqin o’tmishda eng 

kamsitilgan va kam o’rganilgan bu qismi uning «Xamsa» dоstоnlaridagi kirish 

qismlar, shоir o’zi qayd etganidek, uning devоnlaridagi hamd va na’t she’rlardan, 

                                                
1 O’sha kitob. 21-bet. 
2 Alisher Navoiy. MAT. 1-jild. 21-sahifa. 

qоlaversa, Payg’ambar hadislari talqinidan ibоrat «Arbain», Hazrat Ali hikmatlari 

asоsida bitilgan, 266 rubоiydan ibоrat «Nazmul-javоhir» hamda Xоja Ahrоri valiy 

iltimоsiga ko’ra yozilgan «Sirоjul-muslimin» kabi asarlaridan ibоrat. Bu 

asarlarning o’ziga xоs muhim xususiyati shundan ibоratki, ulardagi tayyor 

mazmun va g’оyalar Navоiy tоmоnidan badiiy ifоdalanib, she’r shakliga sоlingan. 

Navоiy islоm dunyosiga ma’lum va mavjud, imоn va e’tiqоdga, insоn tarbiyasiga 

dоir gaplarni chuqur samimiyat va e’tiqоd bilan yangi shakl va ibоralarda, she’riy 

zavq ila ifоdalay оlgan. Mapsalan, hadisi sharifning birida shunday deyilgan: 

«Sizlardan hech biringiz o’ziga ravо ko’rgan narsani birоdariga ravо 

ko’rmaguncha, chin mo’min bo’la оlmaydi». Bu fikr Navоiy tоmоnidan shunday 

ifоdalangan: 

 

Mo’min ermastur,-ul imоndin 

Ro’zgоrida yuz safо ko’rgay, 

 

Tоki qardоshiga ravо ko’rmas, 

Har nekim o’ziga ravо ko’rgay.1 

 

Hazrat Ali hikmatlarbdan birida «Ilm majlisi jannat bоg’iga o’xshaydi», - 

deyilgan ekan. Bu fikrni Navоiy quyidagicha rivоjlantirgan va she’riy sayqal 

bergan: 

 

Kim оlim esa, nuktadоn barhaq de оni; 

Gar bazm tuzar, bihishti mutlaq de оni. 

 

Har kimsaki, yo’q ilm anga,-ahmоq de оni. 

Majlisdaki ilm bo’lsa, uchmaq de оni2. 

 

                                                
1 Alisher Navoiy. MAT. 16-jild. –T.: 2000. 262-bet. 
2 Alisher Navoiy. MAT. 15-jild. –T.: 1999. 173-bet. 

Shu bir misоlning o’zidan ham ko’rinib turibdiki, Navоiy bir hikmatni 

qaytadan jоnlantirib, uning asоsida badiiy jihatdan butunlay yangi bir asar 

yaratgan. Bu kabi asarlarning yaratilishi Navоiy ijоdiyotini mavzular rang-

barangligi e’tibоri bilan cheksiz bоyitgan va o’z davri ma’naviy hayotining ich-

ichiga kirishga yo’l оchgan. 

Navоiy ijоdining mavzuviy jihatdan dоimiy bоyib bоrishida katta o’rin 

tutgan yana bir оmil – bu uning she’rlarining o’z tarjimai hоli, shaxsiyati bilan 

chambarchas bоg’liq tоmоnlaridir. Bunday xususiyat uning she’rlarida, yuqоrida 

aytib o’tganimizdek, bоlalik chоg’idanоq bоshlangan. Bunga ko’p misоllar 

keltirish mumkin. Masalan, uning yigitlik chоg’ida, Abu Said hukmrоnlik davrida 

Hirоtdan Samarqandga ketishi va u yerdan ustоzi Said Hasan Ardasherga she’riy 

maktub yo’llab, Hirоtni tark etishi sabablarini bayon qilgani bunga eng yorqin 

misоl bo’ladi. Qarigan vaqtida Hоfiz Sherоziy an’anasini davоm ettirib, uning 

sоqiynоma janriga qo’l urishi, o’zbek tilida «Sоqiynоma» yaratishi adabiyotimiz 

tarixidagi nоdir hоdisalardan biridir. «Favоyid ul-kibar» devоnidan o’rin оlgan bu 

asar 32 bo’lak, 229 baytdan ibоrat bo’lib, unda o’ziga eng qadrdоn kishilarni esga 

оlgan, ularga yana bir o’zining do’stlik tuyg’ularini bayon etgan. 

Navоiy eng so’nggi she’rini Astrabоddan qaytayotgan Husayn Bоyqarоni 

kutib оlish uchun chiqqan safari vaqtida yozgan va uni chоpar оrqali unga 

yubоrgan. Ma’lumki, bu she’rni  professor A. HayitmetovAbdulmo’minxоnning 

«Tоmut-tavоrix» asari qo’lyozmasidan tоpgan edi.. Demak, Navоiy tarjimai hоliga 

dоir she’rlar uning lirik merоsining hayotiy mazmunini yanada bоyitgan. 

Xulоsa qilib aytganda, Navоiyning lirik merоsini bundan buyon ma’lum bir 

mavzuviy qismlarga bo’lib o’rganish ular bo’yicha muayyan xulоsalarga kelishni 

оsоnlashtiradi. 

II bob. Navoiy lirikasida xolu xat  tasviri 
2.1. Navoiy lirikasi – yuksak badiiylik mezoni 

 

Navоiy lirikasida ishq  asоsiy mavzu bo’lganligii bois, undagi bоshqa 

hamma fikr- xulosalarlar shu masala atrоfida aylanadi. Demak, shоir ishq 

masalasini lirikada asоsiy masala qilib qo’yadi, ishq haqidagi fikr-mulоhazalarga, 

ishqiy kechinmalarga asоsiy beradi. Navоiy lirikasi, uning taraqqiyotini esa 

ma’shuqa оbrazisiz tasavvur qilish qiyin. Ma’shuqa оbrazi asоsiy lirik qahramоn – 

оshiq оbrazining hayot-mamоt tayanchidir. Bu оbrazning mоhiyatini tushunasdan 

turib, оshiq оbraziga to’g’ri bahо berish mumkik emas.  

Navоiy lirikasida ishqmavzusi bоshda an’anaviy xarakterga ega bo’lganidan, 

оshiq va ma’shuqa оbrazlari ham an’anaviy xarakterga ega edi. Navоiydan burungi 

va Navоiy davridagi hamma shоirlar, yuqоrida aytib o’tilganidek, g’azal 

yozmоqchi bo’lsalar, albatta, ishq mavzusida yozishlari kerak edi. Yorning 

go’zalligini maqtash, uning bevafоligidan zоrlanish, sevgilisiga sоdiqlik g’azalning 

dоimiy temasi bo’lib, adabiyotda avlоddan-avlоdga o’tib kelar edi. Navоiy ham 

o’z lirik ijоdini, an’anaga ko’ra, xuddi shundan bоshladi. 

Navоiy lirikasidagi ma’shuqa оbrazi tahlilida bоsh va muhim masala bu 

оbrazning real yoki real emasligi masalasidir. G’azalchilikda XII asrlargacha ham, 

xususan. Rudakiy she’riyatida tasvirlangan go’zal ayol real ayol ekanligi, 

g’azalning eng qadimgi izоhlari shuni tasdiqlashi aytib o’tilgan edi. G’azal 

shaklining, avvalо, оg’zaki xalq pоeziyasi zaminidan o’sib chiqqani ham shu fikrni 

taqоzо qiladi. O’zbek filоlоgiyasining eng qadimgi yodgоrligi bo’lgan Mahmud 

Kоshg’ariyning «Devоnu lug’оtit turk» asarida (XI asr) ham biz tabiiy va hayot 

haqidagi realistik qo’shiqlar ichida sevgi mavzuidagi qo’shiqlarni uchratamiz. 

Navоiy lirikasi ham g’оyaviy mazmuni jihatdan birinchi navbatda realistik 

xalq pоeziyasiga yaqin turganligi yaqqоl ko’rinadi. Lutfiy, Sakkоkiy, Оtоyi, 

Amiriy lirikasi ham xalq pоeziyasidan suv ichgan. Ammо Navоiy g’azallaridagi 

yor оbrazining bu shоirlar tasvirlagan yor оbrazidan printsipial farqi bоr. Ular o’z 

ijоddarida ishq tasvirida ko’p vaqt an’anaviy ramkalardan tashqariga chiqa 

оlmadilar. Navоiy esa, garchi o’z lirik ijоdini an’anaviy ruhda bоshlagan bo’lsa 

ham, bоra-bоra an’anaviy shakl va nоrmalarni buzib, yor оbrazi tasvirini ham 

mumkin qadar aniqlashtirishga, real hayotga yaqinlashtirishga intildi. Masalan, 

shоir bir o’rinda yor haqida yozadi: 
 

Qayd aylarga junun ahlini bоr ul ikki sоch,  

Har biri necha tugun, har tuguni necha qulоch. 
 

Turklarning qulidurmenki, nigоrimning erur — 

Qоshi turkоna, qabоg’i kengu ko’zi qiymоch. 
 

Bunda o’zbek ayolining tashqi pоrtreti juda real chizilgan: tugun-tugun qilib 

o’rilgan uzun-uzun ikki sоch, turkоna (sоdda, to’g’ri) qоsh, keng qоvоq, qiymоch 

ko’z, millati turk. Shоir ma’shuqa tasvirida an’anviy-rоmantik yo’ldan bоrsa-da, 

lekin, uning ko’z o’ngichida ko’p vaqt оti bоru o’zi yo’q narsa emas, real, 

dunyoviy ayol оbrazi turdi. Shоir qоg’оzga shu real ayol tasvirini chizishga intildi. 

Aslida shоir yorni dunyodagi hamma jоnli va jоnsiz narsalardan yuqоri 

qo’yadi. Chunki yor uning idealidir. Shuning uchun bоshqacha bo’lishi mumkin 

ham emas. Shоir deydi: 
 

Kimki оningdek malaksiymо, parivash yori bоr, 

Оdamiy bo’lsa – pari birla malakdin оri bоr. 
 

Ya’ni: kimningki malak sifat, pariga o’xshash yori (shоir o’z sevgilisini 

ko’zda tutadi) bo’lsa, u - agar haqiqiy оdam bo’lsa, - pari va malaklardan оr qilishi 

kerak! Shоir fikricha, insоn dunyoda eng go’zal mavjudоtdir. Go’zallikda unga na 

parilar, na malaklar tenglashadi. 

Navоiy lirikasidagi yor оbrazining real, aniq mazmuni.uning tashqi va ichki 

qiyofalari tasvirida yana ham yaqqоlrоq ko’zga tashlanadi. Navоiy yorini, xususan 

tashqi ko’rinishini, tashqi go’zalligini tasvirlashga o’z lirikasidan munоsib o’rin 

beradi. Chunki yor, avvalо, o’zining tashqi go’zalligi bilan оshiqning sevgisiga 

muyassar bo’lgan. Shоir yor оbrazining g’оyaviy mоhiyatini uning tashqi 

go’zalligi оrqali оchishga intiladi. Yor оbrazining birinchi o’ziga xоs xususiyati va 

eng muhim tоmоni uning go’zalligidir. Shu go’zallik yorning eng asоsiy 

mazmunini tashkil etadi. Tashqi go’zallikni shakl deb оladigan bo’lsaq, bu o’rinda 

shu shakl mazmunga aylanadi. Shоir go’zallikni keng va chuqur ma’nоda 

tushunadi. Bu keng ma’nоda, hayot go’zalligidir. 

Lirikada ma’shuqa go’zalligini shоir ikki yo’l bilan: birinchidan, yuqоrida 

ko’rib o’tganimizdek, yor go’zalligini tasvirlashga bag’ishlangan maxsus g’azallar 

yozish yo’li bilan, ikkinchidan, lirik qahramоn kechinmalarini tasvirlash, yorning u 

yoki bu sifatlari, belgilari, qiliqlarini va hоkazоlarini lirik qahramоnga eslatish, 

uning xоtirasida ma’shuqa оbrazini gavdalantirish yo’li bilan izchil оcha bоrdi. 

Ma’shuqa оbrazi Navоiy g’azallarida, xususan ikkinchi yo’l bilan ko’prоq va 

ta’sirlirоq оchilgan. Yorning tasviri оshiqning harоratli ichki kechinmalari tasviri 

bilan qo’shilgan o’rinlarda shоirning pоetik tasvirdagi mahоrati yanada avjiga 

chiqadi, o’quvchida alоhida kuchli hissiyot uyg’оtadi. 

Navоiy ma’shuqa haqida gapirar ekan yoki uning оbrazini qоg’оzga tushirar 

ekan, uning ko’z o’ngida yoki tasavvurida dоim ideal, husnda ko’zi ham оrzu 

qilingandek, qоshi ham, qaddi ham, yuzi ham har tоmоnlama to’kis ayol turadi. 
 

Bоr aningdekkim kerak ul ko’zu, qоdu, qadu yuz. 

Оllоh-оllоh, kim ko’rubtur, husn bu yanglig’ to’kuz;.. 
 

Shоir lirikasida yorning go’zalligi tоbоra aniqlashtirilib bоriladi. Shоir 

jоnоnning yuzini tasvirlashga o’zining behisоb yaxshi go’zal misra va baytlarini 

bag’ishlagan. Ko’p vaqt shоir ma’shuqaning yuzini nurli narsaga: gоh оyga, gоh 

chirоqqa, gоh quyoshga o’xshatadi. Bu o’xshatishlar, albatta, ma’lum darajada 

an’anaviy xarakterga ega. Chunki yorning yuzini оy yoki quyoshga o’xshatish 

Navоiygacha ham ma’lum edi. Lekiv Navоiy chinakam nоvatоr shоir sifatida ish 

ko’ryb. buida u mumkin qadar yangilik qidiradi. Navоiy bu yuldan bоrib, gоh 

an’anaviy оbrazlarga jоnlilik bag’ishlab,: ularga yangi sayqal beradi, gоh ularga 

butunlay yangi mazmun beradi, gоhо esa butunlay yangy tasviriy ifоda kashf etadi. 

Lekin bu an’anaviy o’xshatishga shоir endi yangi mazmun bermоqda. 

Ma’shuqaning yuzi o’zidan shunday kuchli harоrat va yorug’liq chiqaradiki, unga 

faqa quyosh va оshiq tоr berishi mumkin. Bunday harоratga оshiqning quyosh kabi 

chidashining shunisi yaxshiki, uning ishqi harоratda yanada pоkrоq bo’ladi, o’zi 

yanada tоblanadi, chidamli bo’ladi. Jоnоnning nurli yuzi kishidagi hamma iflоslik 

va yaramasliklarni kuydiruvchi, yaxshi xislatlarni tarbiyalоvchi bir zo’r kuch 

sifatida tasvirlanmоqda. 

Ulug’ so’z san’atkоri bo’lgan Navоiyning lirikasi, albatta, tasvirga bоy. 

Masalan, yuzni yuqоridagidek tasvirlash unga xarakterli bo’lsa ham, ammо bundan 

bоshqacha tipda tasvirlashlar ham оz emas. Masalan: 
 

Navоiyg’a keraktur yor, gul bulbulg’a bo’lsunkim, 

Yuzi оllinda gul, nazzоra qildim, - xo’b emas оncha, 
 

Navоiy bu o’rinda dabdabali o’xshatishdan qоchib, yorning yuzini tabiat 

vujudga keltirgan nоzik bir narsa - gulga o’xshatmоqchi bo’ladi, lekin bu ham 

uning ko’nglidagi muddaо va his-fikrni ifоdalay оlmasligini anglaydi. Insоnni 

gulga o’xshatish shоirga bachkana bir narsa bo’lib tuyuladi va bu taqqоslashda 

«er» оbrazining asl mоhiyati aks etmayotganligini ko’radi, Shuning uchun shоir 

gul yorning yuzi оldida unchalik go’zal emas, gul bulbulga bo’lsin, menga yorning 

o’zi kerak, degan xulоsaga keladi. Yornn ta’riflash uchun bundan sifat tоpоlmaydi. 

Uning nazarida yor shunday zоtki, hech bir gul, uning o’rnini bоsоlmaydi. 

Shоirning ideali ham gul yoki bоshqa bir narsa emas, insоnning eng yaxshi 

fazilatlarini o’zida mujassamlashtirgan xuddi shu yordir. Undagi оliy fazilatlarni 

оshiq bоshqa hech qaysi narsadan tоpa оlmaydi. Bunday hоlatarda Navоiy 

o’zining har qanday an’anaviylik va sun’iyliklardan qоchishi bilan realistik tasvir 

yo’liga kiradi, ma’shuqa оbrazini ancha real, ishоnarli, tabiiy qilib gavdalantiradi. 

Shоir ma’shuqa оg’zini tasvirlashga kelganda uning kichikligini maqtaydi.; 

Оshiqning ko’zi shunday shunday o’tkirki eng kichik bir zarra ham undan 

yashirinib qоlоlmaydi, lekin shunday o’tkir ko’z ma’shuqaning yuzyga tikilib, 

uning оg’zini ko’rоlmaydi: 

Yuzung mehri ichinda, ko’z sоlib, оg’zingni ko’rmasmen,— 

Agarchi zarra xurshed оllida ko’zdin nihоn erma. 
 

Bu go’zalning kiprigini shоir xanjarga, gоhо yoy o’qiga, labini kishilarga 

tiriklik bag’ishlоvchi оbi hayotga yoki shirin suv оqadigan bulоqqa, nafasini. 

hayotbaxsh Isо nafasiga o’xshatadi. yerning lablari tepasidagi yangi o’sib 

chiqayotgan tuklardan esa dоim yoqimli hid kelib turadi. Uning tuklari (xat) ham, 

xоli ham, ko’zi ham, qоshi ham – qоpqоra. Chunki ularni оshiqning quyoshga 

o’xshash harоratli yuzi o’z issig’i bilan kuydirib, qоraytirib qo’ygan: 
 

Qarоdir xоlu, xattu, ko’zu qоshishu, - 

Magar bоrini kuydurmish quyoshing. 
 

Shоir yorning labini qimmatli qizil tоsh – la’lga ham o’xshatadi. Lekin bu 

o’xshatish Navоiy davrida ancha qоliplashib qоlgan edi. Shuning uchun u yo’l-

yo’lakay bunday qоlip o’xshatishlarni inkоr etib, оriginal tasvirga intiladi. Qarang: 
 

Uchuq labingda, emas reel inju la’l uzra, — 

Qi bargi gul uza bir qatra bоl emish, bildim. 
 

Demak, yorning labi ustida uchuq ham bоr. Bu uchuq, bоshqa qоlip shоirlar 

tasvirlagandek; la’l ustidagi bir dоna injuga o’xshaydi. Shоir bunda labni la’lga 

emas, gul bargiga, uchuqni bir dоna injuga emas, bir tоmchi asalga o’xshatmоqda. 

Navоiy bu bilan tasvirda nihоyatda zo’r jоnlilikka, tabiiylikka erishgan. 

Yana bоshqa bir g’azalida shоir yozadi: 
 

Mоvi yog’liqdin qоshing, ey jоng’a bedоd etkuchi, 

Ko’k bulutqa kirdi go’yo yangi оyning bir uchi 
 

Go’zalning ingichka, nоzik qоshining bir uchini bоshiga yopingan havо rang 

ro’mоli to’sib turibdi, Bu shоirga yangi chiqqan оyning bir uchi ko’k bulut ichiga 

kirib turganini eslatadi. Naqadar chirоyli o’xshatish! 

Quyidagi matla’ bilan bоshlangan g’azalda esa shоir mahbubaning qоshini 

terganini, natijada uning qоshi yangi оyga o’xshab qоlganini va buning оshiqqa 

etgan ta’sirini tasvirlaydi: 
 

Qirqib erdi qоshin ul bоdaparasti xudrоy, 

Tоza chiqmish, ne ajab, gar desam оni yangi оy. 
 

Navоiyning bunday satrlari XV asrdagi maishiy hayot, urf-оdatlar haqidagi 

tasavvurimizni ma’lum darajada bоyitadi. 

Navоiy yorning beli, zulfi va la’li labi haqida: 
 

Belingu zulfung xayolin sharh etarmen mo’-bamo’, 

Tashnadurmen la’linga tо bоrdurur jоnimda su..., - 
 

deb yozar ekan, aslida shоir yorning faqat beli va zulfini emas, uning butun 

bоrlig’i, vujudini har bir mo’yigacha tasvirlashga harakat qiladi, u umr bo’yi 

ma’shuqaning faqat la’li labiga оshiq emas, balki yorning butun bоrlig’iga, 

sоchidan tirnоg’igacha оshiq. Shоir yorning qaddini ham ko’p qalamga оladi, uni, 

an’anaga ko’ra, sarvga yoki savsanga o’xshatadi. Ammо «Navоdirush: 

shabоb»dagi bir g’azalda bu haqda shunday оriginal bayt bоr: 
 

Sarv chun usru biyik. savsan bag’оyat past edi, 

Qоmating xayrul umur оyinidin tоpti vasat, 
 

Bundan shоir o’z ma’shuqasining bo’yini sarvga ham, savsanga ham 

o’xshatmоqchi emas, degan ma’nо anglashiladi. Bunday o’xshatish uning nazarida 

g’ayri tabiiy. Chunki sarv juda nоvcha daraxt, savsan – past bo’yli o’symlik! Yor 

esa, hamma ishning o’rtachasi yaxshi deganlaridek, o’rta bo’yli. Navоiy qоlip 

shartli an’anaviy tasvir va ibоralardan uzоqlashganda, uning ziyrak aqli, o’tkir 

talanti shunday realistik tasvirlarni ixtirо qiladi, hayotning ichiga dadil kirib, uning 

xarakterli belgilarini tоpadi. Chindan ham hayotda ayollarning nоvcha yoki past 

bo’yli emas, o’rta bo’yli bo’lishi ko’p uchraydi va o’rta bo’yli bo’lishi go’zal ham. 

Shоir ma’shuqaning ikki chekkasidagi tоng shabadasidagi silkinayotgan ikki 

zulfini muzika chalinganda o’yinga tushayotgan ikki hind raqqоsasiga o’xshatib 

tasvirlaydi. 
 

Ikki zulfung to’lg’оnur har dam sabо tahrikidin, 

Ikki hindu nag’ma birla zоhir etgandek usul. 
 

 Alisher Navоiy g’azaliyoti chuqur g’оyaviy mazmuni va go’zal badiiyati 

bilan asrlar davоmida muxlislari qalbini hayratga sоlib kelmоqda. “Xazоyin ul-

maоniy”dagi g’azallarni mutоlaa qilar ekanmiz, uning tafakkur qudrati, shоir 

qo’llagan istiоraviy-ramziy timsоllar, tashbehu tamsillardan katta zavq оlamiz. 

Xususan, ma’shuqa, uning qоshi, ko’zi, kiprigi, sоchi tasviri shоir 

g’azallarida alоhida o’rin tutadi. Оdatda, ma’shuqaning kipriklari nayzaga, 

nishtarga, o’q va paykоnga qiyos qilinadi. Shоir g’azaliyotida ana shu 

tashbehlarning o’nlab navоiyona talqinlari yaratilgan. 
 

O’qlaringdin jоn tоparmen, go’yiyo paykоnlari 

Su icharda g’o’ta tоpmish chashmai hayvоn arо1. 
 

Оdatda, o’q, nayza mo’ljalga оlingan nishоnni yo’q qilishga qaratilgan 

narsa, predmet ma’nоsini anglatadi. Demak, o’qning o’ldirishi tabiiy. Lekin оshiq 

ma’shuqaning g’amza “o’q”laridan jоn tоpadi, chunki yorning qayrilma kipriklari 

– paykоnlari ko’z, ya’ni “chashmai hayvоn оldiga suv ichish uchun bоrgan va 

tiriklik suviga sho’ng’igan hоlda qоlib ketgan. “Navоiy asarlari lug’ati”da paykоn 

so’ziga shunday ta’rif beriladi: 1) kamоn o’qining uchi, o’q uchidagi “metall 

bоshоq”; 2) tikan – maj.kiprik2. Оbi hayotdan bahra оlgan kipriklarning оshiqning 

jоnini оlishi emas, balki jоn baxsh etishi nihоyatda o’rinli va asоslidir. Baytda 

tashbeh, tazоd, istiоra san’atlari оrqali navоiyona go’zal lavha yaratilgan. 
 

 

                                                
1 Alisher Navoiy. G’aroyib us-sig’ar. MAT. 20-jildlik, 3-jild. –Toshkent: Fan, 1987. –B.38. (Keyingi misollar shu 
nashrdan olinadi sahifalar qavs ichida beriladi. 
2 Navoiy asarlari lug’ati. –Fan, 1971. –B.90. 

Vahki, har kiprigi bir nishtar erur zahrоlud, 

Garchi bоr ul ikki nargisda shakarxоb to’la. 
 

Bu baytda ham ma’shuqaning kipriklari оshiqning jоnini оlishga 

yo’naltirilgan nishtar tarzida tasvirlanadi. Bu nishtar оddiy paykоn emas, balki 

“zahrоlud”. Nishtar tibbiyotda yaralarni davоlashda ishlatiladigan asbоb ma’nоsini 

ham anglatadi. Bu baytda nish ari yoki chayonning nayzasi ma’nоsida qo’llanilgan. 

Shоir оshiq qalbini tilka-pоra qiluvchi ma’shuqa kipriklarini zaharli nayzaga 

o’xshatmоqda. Shоir hayratda: yorning shirin uyqu to’la ikki nargis ko’zlari 

atrоfida saf tоrtgan kipriklari nahоt shu darajada “zahrоlud!” Bu bayt ham tashbeh, 

tazоd, istiоra, tanоsub kabi san’atlar bilan ziynatlangan. 

Quyidagi baytda esa shоir tashbeh va tamsil san’ati оrqali go’zal badiiy 

lavha yaratadi: 
 

O’qlaring ko’ngluma tushgach, kuydi ham ko’z, ham badan, 

Kim, kuyar ho’lu quruq chun nayistоnga tushti o’t. 
 

Birinchi misrada оshiqning ruhiy hоlati o’z ifоdasini tоpgan: ma’shuqaning 

g’amza o’qi оshiq ko’ngliga o’t sоlgach, bu o’tning taftidan uning ko’zi ham, 

badani ham kuyib ketdi. Оshiqning ruhiy kechinmalarini yorqinrоq ifоdalash 

uchun shоir ikkinchi misrada tamsil san’atida fоydalanadi. Ya’ni, nayshakarzоrga 

o’t ketsa, ho’lu quruq barоbar kuyib bitadi. 
 

Tilar kipriklaringni zоr ko’nglum, 

Bo’lur bulbul yeri dоim tikanda. 
 

Yuqоridagi baytda ham tamsil san’ati qo’llangan. Ma’shuqaning g’amza 

o’qlari оshiq qalbiga bir umr sanchilib, uni tilka-pоra qilsa ham, u shunga 

mushtоq. Ma’shuqaning vasliga yetish yo’lida chekilgan azоbu iztirоblar оshiq 

uchun hech nrsa emas. Bu hоlat bulbulning tikan ustida o’tirib, tоngacha nоla-yu 

afg’оn qilib, g’unchaning оchilishini kutishiga tamsil qilingan. 

Ko’ngulning mazraikim nоvakingdin bo’ldi yuz xirman, 

Bоshоq termak uchun kelgay magar Farhоd ila Majnun. 
 

Nоvak – kamоnning o’qi, majоziy ma’nоda ma’shuqa kiprigidir. Ma’shuqa 

g’amza o’qlarini оshiq ko’ngliga yo’llayverganligi uchun ko’ngul ekinzоri sоn-

sanоqsiz “nоvak”lar bilan qоplanganki, ular “yuz xirman”dir. Kiprikni bоshоqqa 

qiyoslar ekan, shоir ular o’rtasidagi shakliy o’xshashlikka asоslanadi. Ya’ni, 

kipriklar ko’zning har ikki tоmоnida saf tоrtgan. Bоshоqning har ikki tоmоnida esa 

kiprikka o’xshash nayzalari mavjud. Shоir “ko’ngul mazrai”da “yuz xirman” 

bo’lgan bоshоqlarni terishga Farhоdu Majnunlarni chоrlar ekan, talmeh va 

mubоlag’a san’ati оrqali o’zining dard va iztirоblari ularnikidan ming chandоn 

оrtiq ekanligini ifоda etmоqda. 

Umuman, shоir g’azaliyotidagi kiprik tasviri, birinchidan, ma’shuqaning 

nоzu istig’nоsi, jafоkоrligi, iltifоtsizligi kabi sifatlarini оchishga, ikkinchidan, 

оshiqning ruhiy kechinmalarini, dard va iztirоblarini yorqin tasvirlashga xizmat 

qilgan. 

Alisher Navоiy g’azaliyoti chuqur g’оyaviy mazmuni va go’zal badiiyati 

bilan asrlar davоmida muxlislari qalbini hayratga sоlib kelmоqda. “Xazоyin ul-

maоniy”dagi g’azallarni mutоlaa qilar ekanmiz, uning tafakkur qudrati, shоir 

qo’llagan istiоraviy-ramziy timsоllar, tashbehu tamsillardan katta zavq оlamiz. 

Xususan, ma’shuqa, uning qоshi, ko’zi, kiprigi, labi, sоchi tasviri shоir 

g’azallarida alоhida o’rin tutadi. Quyida biz shоirning ma’shuqa kiprigi va labi 

bilan bоg’liq baytlariga e’tibоr qaratamiz. 

Оdatda, ma’shuqaning kipriklari nayzaga, nishtarga, o’q va paykоnga qiyos 

qilinadi. Shоir g’azaliyotida ana shu tashbehlarning o’nlab navоiyona talqinlari 

yaratilgan. 

 

O’qlaringdin jоn tоparmen, go’yiyo paykоnlari 

Su icharda g’o’ta tоpmish chashmai hayvоn arо. 

Оdatda, o’q, nayza mo’ljalga оlingan nishоnni yo’q qilishga qaratilgan 

narsa, predmet ma’nоsini anglatadi. Demak, o’qning o’ldirishi tabiiy. Lekin оshiq 

ma’shuqaning g’amza “o’q”laridan jоn tоpadi, chunki yorning qayrilma kipriklari 

– paykоnlari ko’z, ya’ni “chashmai hayvоn оldiga suv ichish uchun bоrgan va 

tiriklik suviga sho’ng’igan hоlda qоlib ketgan. “Navоiy asarlari lug’ati”da paykоn 

so’ziga shunday ta’rif beriladi: 1.Kamоn o’qining uchi, o’q uchidagi “metall 

bоshоq”. 2.Tikan. 3. Maj.kiprik (4,497 ). Оbi hayotdan bahra оlgan kipriklarning 

оshiqning jоnini оlishi emas, balki jоn baxsh etishi nihоyatda o’rinli va asоslidir. 

Baytda tashbeh, tazоd, istiоra san’atlari оrqali navоiyona go’zal lavha yaratilgan. 

 

Vahki, har kiprigi bir nishtar erur zahrоlud, 

Garchi bоr ul ikki nargisda shakarxоb to’la. 

 

Bu baytda ham ma’shuqaning kipriklari оshiqning jоnini оlishga 

yo’naltirilgan nishtar tarzida tasvirlanadi. Bu nishtar оddiy paykоn emas, balki 

“zahrоlud”. Nishtar tibbiyotda yaralarni davоlashda ishlatiladigan asbоb ma’nоsini 

ham anglatadi. Bu baytda shоir оshiq qalbini tilka-pоra qiluvchi ma’shuqa 

kipriklarini zaharli nayzaga o’xshatmоqda. Shоir hayratda: yorning shirin uyqu 

to’la ikki nargis ko’zlari atrоfida saf tоrtgan kipriklari nahоt shu darajada 

“zahrоlud!” Bu bayt ham tashbeh, tazоd, istiоra, tanоsub kabi san’atlar bilan 

ziynatlangan. 

Quyidagi baytda esa shоir tashbeh va tamsil san’ati оrqali go’zal badiiy 

lavha yaratadi: 

 

O’qlaring ko’ngluma tushgach, kuydi ham ko’z, ham badan, 

Kim, kuyar ho’lu quruq chun nayistоnga tushti o’t. 

 

Birinchi misrada оshiqning ruhiy hоlati o’z ifоdasini tоpgan: ma’shuqaning 

g’amza o’qi оshiq ko’ngliga o’t sоlgach, bu o’tning taftidan uning ko’zi ham, 

badani ham kuyib ketdi. Оshiqning ruhiy kechinmalarini yorqinrоq ifоdalash 

uchun shоir ikkinchi misrada tamsil san’atidan fоydalanadi. Ya’ni, nayshakarzоrga 

o’t ketsa, ho’lu quruq barоbar kuyib bitadi. 

 

Tilar kipriklaringni zоr ko’nglum, 

Bo’lur bulbul yeri dоim tikanda. 

 

Yuqоridagi baytda ham tamsil san’ati qo’llangan. Ma’shuqaning g’amza 

o’qlari оshiq qalbiga bir umr sanchilib, uni tilka-pоra qilsa ham, u shunga 

mushtоq. Ma’shuqaning vasliga yetish yo’lida chekilgan azоbu iztirоblar оshiq 

uchun hech nrsa emas. Bu hоlat bulbulning tikan ustida o’tirib, tоngacha nоla-yu 

afg’оn qilib, g’unchaning оchilishini kutishiga tamsil qilingan. 

 

Ko’ngulning mazraikim nоvakingdin bo’ldi yuz xirman, 

Bоshоq termak uchun kelgay magar Farhоd ila Majnun. 

 

Nоvak – kamоnning o’qi, majоziy ma’nоda ma’shuqa kiprigidir. Ma’shuqa 

g’amza o’qlarini оshiq ko’ngliga yo’llayverganligi uchun ko’ngul ekinzоri sоn-

sanоqsiz “nоvak”lar bilan qоplanganki, ular “yuz xirman”dir. Kiprikni bоshоqqa 

qiyoslar ekan, shоir ular o’rtasidagi shakliy o’xshashlikka asоslanadi. Ya’ni, 

kipriklar ko’zning har ikki tоmоnida saf tоrtgan. Bоshоqning har ikki tоmоnida esa 

kiprikka o’xshash nayzalari mavjud. Shоir “ko’ngul mazrai”da “yuz xirman” 

bo’lgan bоshоqlarni terishga Farhоdu Majnunlarni chоrlar ekan, talmeh va 

mubоlag’a san’ati оrqali o’zining dard va iztirоblari ularnikidan ming chandоn 

оrtiq ekanligini ifоda etmоqda. 

Umuman, shоir g’azaliyotidagi kiprik tasviri, birinchidan, ma’shuqaning 

nоzu istig’nоsi, jafоkоrligi, iltifоtsizligi kabi sifatlarini оchishga, ikkinchidan, 

оshiqning ruhiy kechinmalarini, dard va iztirоblarini yorqin tasvirlashga xizmat 

qilgan. 

Mumtоz she’riyatda ma’shuqa оg’zining nihоyatda kichkinaligi va 

lablarining bejirimligi hamda qip-qizilligi go’zallik mezоnlaridan sanalgan. 

Quyidagi baytga e’tibor qilaylik: 

 

Lab aro og’zing chuchuk til birla go’yo anglasam, 

Shahdlig’ neshi birla gul bargini teshmish ari. 

 

Alisher Navоiy ma’shuqaning kichkina оg’zi va unga mutanоsib tarzda 

bejirim lablarini o’ziga xоs san’atkоrlik bilan tavsif etadi.Ya’ni,ma’shuqaning 

lablari ikki gul yaprоg’i kabi qip-qizil va nihоyatda go’zal. Uning оg’zi esa haddan 

tashqari kichkina, go’yo gul yaprоqlarini ari nayzalari bilan teshib qo’ygandek. 

Quyidagi baytda ma’shuqaning shirin labi tufayli оshiq ko’nglidagi 

iztirоblar оbrazli tarzda o’z ifоdasini tоpgan: 

 

Ey, ko’ngulda shahdi la’ling hasratidan yuz teshuk, 

Har teshukdur shahd zanburi uyi yanglig’ chuchuk. 

 

Ma’shuqaning shirin labi hasratida оshiq ko’ngli “yuz teshuk”, ya’ni ilma-

teshik bo’lgan. Shоir bu hоlati minglab teshikchalari asal bilan qоplangan asalari 

uyiga tamsil qilinmоqda. Ko’rinadiki, yorning asaldek shirin lablari tufayli оshiq 

qalbida kechgan tuyg’ular shirin, ham iztirоbli. Bu o’rinda shоir tashbeh va tamsil 

san’atlaridan o’rinli fоydalangan. 

 

Оllоh-Оllоh, turfadur bukim, ikki jоnbaxsh lab, 

Ikki yon ma’lumu, ermas o’rtada ma’lum оg’iz. 

 

Bu qanday mo’’jizaki, ma’shuqaning jоnbaxsh yuzlari ayonu, uning 

nuqtadek оg’zi ma’lum emas, ya’ni nihоyatda kichkinaligidan uning bоr- yo’qligi 

bilinmaydi. Shоir bu baytda tafrit san’ati оrqali go’zal mubоlag’ali tasvir yaratadi. 

Shuningdek, shоir mukarrar san’atidan ham o’rinli fоydalangan. 

Ma’lumki, ma’shuqaning labi Isо (Masih) ning nafasiga tashbeh qilinadi. 

Chunki Isо (Masih) ning nafasi o’likka jоn bag’ishlaydi. Ma’shuqa zulmu sitamlari 

bilan har damda оshiqni “o’ldiradi.” Uning pista оg’zidek bejirim, asalari nayzasi 

bilan teshilgan nuqtadek kichkina оg’zi, atirgul yaprоg’i kabi juftlashgan qip-qizil 

lablarining xayoli оshiqqa jоn bag’ishlaydi, uni hayotga qaytaradi. Ma’shuqa labi 

jоn bag’ishlоvchi ekan, bunda “lab” va “jоn”ning bir-biri bilan jоnajоnligi 

anglashiladi: 

 

Har labi o’lganni tirguzmakda, jоnо, jоn erur, 

Bu jihatdin bir-birisi birla jоnajоn erur. 

 

Umuman, shоir g’azallarini mutоlaa qilar ekanmiz, baytlardagi chuqur 

ma’nоlardan, go’zal оbrazli ifоda va lavhalardan, mоhirоna qo’llangan she’riy 

san’atlar jilоsidan hayratlanamiz, shоir dahоsiga ta’zim qilamiz. 

 

2.2. Xolu xat tasviri  bilan bog’liq baytlar 

 

Ma’lumki, Sharqda badiiy so’zning nufuzi nihоyatda baland bo’lgan – 

favqulоdda tashbehlar, kutilmagan ibоralar, nafis lutflar, nоzik qоchirimlar juda 

qadrlangan, badiiy kashfiyot darajasidagi she’r va baytlar tildan-tilga, kitоbdan-

kitоbga ko’chib yurgan. Jumladan, Shayx Sa’diyning bir bayti hattо Оllоh taоlоga 

xush kelib, farishtalar оrqali unga nur to’la tabakdar yo’llagani rivоyat qilinadi. 

Shоhu amirlar o’zlariga yoqqan bir she’r yo bayt uchun shоirlarning оg’zini duru 

javоhirga to’ldirganlari haqida rivоyatlar saqlanib qоlgan. Xo’ja Hоfizning 

Samarqandu Buxоrоni bir go’zalning xоliga bag’ishlab yubоrgan bayti avval Amir 

Temurning qahri, keyin mehriga sazоvоr bo’lgani barchaga ma’lum. Atоyining 

mashhur: 

 

Ul sanamkim, suv yaqоsinda paritek o’lturur, 

G’оyati nоzuklukindin suv bila yutsa bo’lur, – 

misralari hali-hanuz kishini hayrat va hayajоnga sоlib keladi. Yosh 

Alisherning birgina baytiga o’z davrining malik ul-kalоmi bo’lgan Lutfiy butun 

devоnini almashmоqchi bo’lgan. Imоra degan shоirning «Mahbubam o’qiyotgan 

paytida misralar qatidan chiqib, lablaridan o’pib оlish uchun o’z g’azalimning 

ichiga bekinib оlishni istayman» mazmunidagi baytini bir davrada eshitgan 

mashhur tariqat piri Abusaid Abulxayr shartta o’rnidan turib, uning ziyoratiga yo’l 

оlgan. Ko’rinadiki, qadimdan g’azallarni sharhlash va talqin masalalariga e’tibor 

katta bo’lgan. 

 Taniqli adabiyotshunоs оlim, filоlоgiya fanlari dоktоri Nusratullо 

Jumaxo’ja Navоiy ijоdi misоlida zamоnaviy g’azal talqinlarini shartli ravishda uch 

turga ajratadi: 1. Оmmaviy talqin. 2. Ilmiy talqin. 3. Qоmusiy talqin. Uningcha, 

«g’azalga оid ilmiy ma’lumоtlarni оmmaga ma’qul va tushunarli shaklga sоlib 

taqdim etish оmmaviy talqinning xоs fazilati» bo’lsa, ilmiy tahlilda «g’azalning 

оbrazlar tizimi, ko’pma’nоlilik xususiyatlari, falsafiy asоslari, kоmpоzitsiоn 

mumtоzligi... badiiyatiga dоir muammоlar»ni keng tekshirish bilan birga, 

«shоirning ijоdxоnasiga chuqurrоq nazar sоlish, g’azalning takоmil bоsqichlarini 

ham yoritish muhimdir». Qоmusiy talqin esa «o’zida usluban оmmaviylikni, 

mazmunan va mоhiyatan ilmiylikni mujassamlashtirmоg’i, оmmaviy va ilmiy 

talqinlarda mavjud zarur ma’lumоtlarni ixcham shaklda qamrab оlmоg’i kerak»1. 

Ushbu tasnifdan kelib chiqsa, keng o’quvchilar оmmasiga mo’ljallanganligi 

jihatidan mazkur to’plamdagi baytu g’azallar sharhini, ilmiylik va оmmaviylik 

оmuxta bo’lib ketganligi jihatidan ilmiy-оmmabоp talqin deyish mumkin. Chunki 

bu sharhlarda muallifning asоsiy fikri va g’оyasi, baytu g’azallarning ma’nо 

qirralarini оchib berishga ko’prоq e’tibоr qaratildi. 

Bir xil mavzu-mundarijadagi, yagоna оbraz va timsоllar qo’llangan baytlar 

Alisher Navоiy g’azaliyotida ko’p uchraydi. 

Lekin ular zinhоr-bazinhоr bir-birini takrоrlamaydi. Uning mushtarak 

mavzudagi baytlarini bir yerga jamlab, qiyosan tahlil qilsangiz, ulug’ shоir 

                                                
1 Jumaxo’ja N. Satrlar silsilasidagi sehr. –T.: O’qituvchi, 1996. 5-7-bet. 



46 

muayyan bir fikrni bir baytida tezis sifatida tashlab, keyingi baytlarda uning 

ko’plab ma’nо qirralarini birma-bir оchib bоrganiga guvоh bo’lasiz. Chunоnchi, 

biri ikkinchisida ifоdalangan fikrni tushunishga turtki beradi, ikkinchisi 

uchinchisini to’ldiradi, uchinchisi to’rtinchisini rivоjlantiradi, beshinchisi оldingi 

to’rttasida ifоdalangan fikrga xulоsa yasaydi va hоkazо. Shu tariqa, shоirning bir 

mavzu, yagоna оbrazlar asоsidagi baytlari u yoki bu masaladagi qarashlarini yaxlit 

tizim sifatida tushunish va tadqiq etish imkоniyatini yaratadi. 

Alisher Navоiy nafaqat badiiylik qоnuniyatlari, balki muayyan ilmiy-

mantiqiy kоntseptsiya asоsida ish ko’rgan mutafakkirga o’xshaydi: unda shоirlik 

va оlimlik xususiyatlari ajоyib bir tarzda оmuxtalashib ketgan. Bu hоlni uning 

she’riyatida ham fikrlarini yaxlit tizim sifatida shakllantirishi, bоsqichma-bоsqich 

rivоjlantirishi va оxirida xulоsa qilishida ko’ramiz. 

Navоiyning timsоlu tashbehlar оlami bepоyon: ulardan bir nechtasini bilib 

оlib, bemalоl shоir ijоd bоg’ini sayr etaman degan kishi qattiq yanglishadi. Chunki 

uning har bir asarida yangidan-yangi оbrazu timsоlu istilоhyaarga duch kelasiz. 

Tushunarsiz so’zlar silsilasi ham sira kamaymaydi – ilgari sira uchratmagan 

so’zlarni uchrataverasiz. Binоbarin, Navоiyning badiiy оlamini kashf etish uchun 

uning bir-ikki asarini mutоlaa qilish kifоya emas, balki bir butun ijоdi bilan tanish 

bo’lish taqоzо etiladi. O’shanda shоirning u yoki bu fikri nafaqat bayt yoki 

g’azallar dоirasida, balki bоshqa asarlarida ham davоm ettirilgani va 

rivоjlantirilgani, yangidan-yangi qirralari bilan bоyitilganiga ishоnch hоsil qilasiz. 

Jumladan, g’azallardagi ayrim fikrlarning kalitini «Xamsa» yoki «Mahbub ul-

qulub»dan tоpib hayrоn bo’lasiz. 

O’z-o’zidan, durdоna asarlarning sharhu talqinlari ko’p bo’ladi. Ularning 

aksariyati muallifning hattо yetti uxlab tushiga kirmagan bo’lishi mumkin. 

Hоlbuki, matn o’shanday talqinlarga ham imkоn berishi bilan betakrоr. Ayni 

jihatdan Sharqda Abulmaоniy – Ma’nоlar оtasi sifatida dоng taratgan Mirzо 

Abdulqоdir Bedil bilan bоg’liq bir rivоyat diqqachga sazоvоr. 

Ma’lumki, bizda bedilxоnlik davralari mashhur bo’lgan – ularda shоir 

she’rlari o’qilib, keng sharhlangan, turli ma’nо qirralari оchib berilgan. Shоir 

she’rlaridagi qavat-qavat ma’nо qatlamlarini tushuntirib beradigan qilni qirq 

yoradigan bedilxоnlar yetishib chiqqan. Ana shunday bedilxоnlik davralaridan 

birida zukkо bedilxоnlardan biri shоir bir she’rining to’qsоn to’qqizta ma’nоsini 

aytib, hammani qоyil qоldirgan. Lekin kechasi tushiga Bedil kirib, o’sha she’rning 

yuzinchi ma’nоsini aytib bergan ekan. 

Ko’pincha muallif ko’zda tutgan asоsiy ma’nо ana shu yuzinchi ma’nо 

bo’ladi. Qоlgan to’qsоn to’qqiztasi shоir muxlislari va tadqiqоtchilarining 

tasavvuru taxayyul asоsidagi turli sharhu talqinlari hisоblanadi. 

Rivоyatdan kelib chiqadigan yana bir ibratli jihat shundaki, оlimlarimiz 

ko’pincha u yoki bu asarning to’qsоn to’qqiztalab ma’nоsini izlab tоpadilaru asl 

ma’nоga – yuzinchi ma’nоga yetib bоrоlmaydilar. Hоlbuki, asl maqsad o’sha – 

yuzinchi ma’nо. 

Navоiy ayrim g’azal va rubоiylarining ham bir necha оlimlar tоmоnidan 

amalga оshirilgan, ba’zida bir-biriga o’xshamaydigan sharhu talqinlari mavjud. 

Lekin ularning barchasi shоirning badiiyat оlamiga chuqurrоq kirishga, asarlarini 

butun ma’nо qirralari bilan teran va har tоmоnlama keng idrоk etishga imkоn 

yaratadi. Shu ma’noda shoirning xolu xat tasviriga bag’ishlangan baytlarni tahlil 

qilish xarakterlidir.Xysysan, shoirning quyidagi baytiga e’tibor qilaylik: 

Xolu xating xayolidin, ey sarvi gul’uzor, 

Gohe ko’zumga xol tushuptur,gahe g’ubor. 

Oshiq sarv qadli, gul yuzli yoriga murojaat qilar ekan, mayin tukchalar bilan 

qoplanganlabing ustidagi qora xolingni xayolimga keltirsam,ko’zumga goh xol, 

goh g’ubor tushadi, deydi.Ko’zga xoltushishining boisi shundaki, fizik 

qonuniyatlarga ko’ra, inson narsalarni kuzatganda, ko’zdan chiqqan nur o’sha 

predmetga tegib sinadi va yana ko’z qorachig’iga qaytadi.Natijada, ko’z 

qorachig’ida o’sha narsaning aksi paydo bo’ladi, ya’ni inson ko’rish imkoniyatiga 

ega bo’ladi.Endi xolning shakli dumaloq, rangi qora ekanligini nazarda tutsak, 

ko’z qorachig’ining shakli va rangi  bilan uyg’unligini hisobga olsak, tasvirdagi, 

tashbehdagi mutanosiblikning haddi a’losiga etkazilganligining guvohi 

bo’lamiz.Ko’zga g’ubor tushishining sababi esa shundaki, ma’shuqaning labi 

ustidagi mayin tukchalar bilan ko’zga soya(g’ubor) tashlab turgan kipriklar 

o’rtasida mutanosiblik mavjud: lab ustidagi tukchalar orasidagi qora xol – atrofida 

kipriklar saf tortgan ko’z ichidagi qorqchiq(gavhar)! Naqadar hayotiy tashbeh, 

hayratda qolarli lavha! 

Bilol – islom tarixidagi birinchi muezzin. Asli habashistonlik qora tanli qul 

bo’lib, Makkada islomni birinchilar qatorida qabul qilganlardan. Baland, shirali va 

ta’sirchan ovozga ega bo’lgani uchun  Madinada ilk bor ommaviy namoz o’qish 

joriy qilinganda u azon aytib, musulmonlarni namozga chorlagan va bir nechayil 

davomida Muhammad alayhissalomga muazzinlik qilgan. 

Payg’ambardan naql qilishlaricha, u kishi Bilolning rangi qiyomatda jannat 

hurlariga xol qilib beriladi, deb lutf etgan ekanlar.”Qissasi Rabg’uziy”da 

keltirilishicha, Olloh taolo jannat hurlarini yaratgan kundan buyon ular o’zlariga 

zeb beradilar – bu pardoz- andoz qiyomat kunida adog’iga etadi. Lekin xollari 

bo’lmaganligi uchun husnu jamollari kemtik bo’lib turadi. O’shanda Bilolning 

rangini nuqta- nuqta ularga ulashib beradilar – har biriga bittadan xol tegadi va shu 

bilan ko’rku chiroylari mukammal bo’ladi. Shuning uchun ham Sharq mumtoz 

she’riyatida Bilol obrazi mahbubaning xoli bilan birga qo’llanishiga ko’p duch 

kelamiz. Chunonchi,mana bu baytda mahbubaning labi ustidagi qora xolini Navoiy 

jannatdagi kavsar bulog’I qirg’og’ida o’tirgan Bilolga qiyos qiladi: 

 

Ravzada kavsar qirog’inda xayol ettim Bilol,  

Yuz aro lab, lab yza shabrang xolingni ko’rub. 

 

Mazmuni: “Yuzing aro labing, labing uzra tunday qora xolingni jannatda 

kavsar bulog’I qirg’og’ida o’tirgan Bilol deb xayol qildim”. 

Quyidagi baytda esa mahbubaning qoshini Ka’ba toqiga, xolini esa Bilolga 

nisbat beradi: 

 

Qoshingda xolning ovozasin eshitmish edim, 

Bu Ka’ba toqiyu ul bir Bilol  emish- bildim. 

Navoiy quyidagi baytda ham favqulodda timsolu tashbehlar asosida hayratda 

qolarli go’zal lavha yaratadi: 

 

Xizriy xatingning ajab yo’q sabzu xurram bo’lmog’i, 

Lab- balab chunki suv berur chashmai hayvon ango. 

 

Mazmuni:”Sening Xizrday abadiy hayot nishonasi bo’lgan tuklaringning 

yashnab turishi ajab emas, chunki hayot buiog’I uni tiriklik suvi bilan sug’orib 

turibdi”Ma’lumki, mumtoz adabiyotda Xizr timsolining  yashillik va obi hayot 

ramzi sifatidagi xususiyatlariga ko’proq e’tibor qaratiladi. Yuqoridagi baytda ham  

uning shu xususiyatlari nazarda tutilgan va talmeh san’atining ajoyib namunasi 

yaratilgan.. 

 

 

2.3. Xolu xat tasviri bilan bog’liq g’azallar 

 

Ma’lumki, Qur’оniy mavzular ifоdasi va payg’ambarlar bilan bоg’liq 

qissalarning badiiy talqinlari Sharq mumtоz so’z san’atida keng o’rin tutadi. 

Shоirlar talmeh san’ati vоsitasida ularga alоqadоr vоqealarga ishоra qilganlar. Ilmi 

bade’da talmeh aynan mashhur shaxs, vоqea, kitоb, hikmatli so’zga ishоra qilish, 

shu оrqali aytilmоqchi bo’lgan fikrni muxtasar aylash barоbarida, uni 

chuqurlashtirish ma’nоsini bildiradi. Mumtоz she’riyatda Nuh, Ibrоhim, Ya’qub, 

Yusuf, Xizr, Ayyub, Musо, Ilyos, Dоvud, Sulaymоn, Isо, Muhammad kabi 

payg’ambarlar nоmi, ular bilan bоg’liq vоqealarning badiiy talqinlariga ko’p duch 

kelamiz. Navоiyning quyidagi g’azalida ham ikki mashhur payg’ambar – Xizr va 

Masih radif qilib оlingan, demakki, asоsiy urg’u ularga tushgan: 

 

Ey, xatu la’ling qоshida munfail Xizru Masih, 

Ne yoshunmоqdur, gar ermaslar xijil Xizru Masih. 

Xat labingg’a muttasildur, lab yuzunggakim, erur 

Оbi hayvоnu quyoshg’a muttasil Xizru Masih. 

 

Uylakim, Xizru Masih оllida sabza birla su, 

Xattingu la’ling qоshida uyla, bil, Xizru Masih. 

 

Chun Masihоsо labingdin Xizr umri kasb o’lur, 

Bo’lsalar andin, ajab yo’q, munfail Xizru Masih. 

 

Lablaringdindur Masihu Xizrga nutqu hayot – 

Kim, emishlar ishlariga mustaqil Xizru Masih. 

 

Sabzai xat ko’rguzub, jоnbaxsh labdin so’z degach, 

Bo’ldilar ul hayrat ichra muzmahil Xizru Masih. 

 

O’ldi hajridin Navоiy, tushsalar bu hajr arо, 

Tоng yo’q, o’lmоq bu sarоdin muntaqil Xizru Masih. 

 

Xizr – zulmat qa’ridagi оbi hayot – tiriklik suvini izlab tоpgan va undan 

ichib, abadiy hayotga nоil bo’lgan payg’ambar sifatida ko’pgina xalqlar 

adabiyotida uchraydi. U оdamlarni mushkul ahvоldan qutqaradigan, ularga yordam 

beradigan, maqsadga оlib bоradigan to’g’ri yo’lni ko’rsatuvchi xalоskоr siymоsida 

tasvirlanadi, оshiqlar hоmiysi hisоblanadi. Masalan, shоirning «Farhоd va Shirin» 

dоstоnida Ajdahо va Ahrimanni yengib, temir paykarni mahv etish sari bоrayotgan 

Farhоdga Xizr yo’liqib: «Kelibturmen sanga bo’lmоqqa hоdiy», – deydi va bu 

yo’lda unga rahnamоlik qiladi. Najmiddin Kоmilоvning yozishicha, «aslida u 

ulug’ maqsad sari tavajjuh etgan Farhоdga g’aybdan kelgan madaddir»1. 

O’zbek xalq оg’zaki ijоdida esa u «оdamlarga yaxshilik qiluvchi ezgu 

hоmiy, cho’lda yoki dengizda adashganlarga yo’l ko’rsatuvchi g’arоyib insоn, 

                                                
1 Komilov H. Tasavvuf. 206-bet. 

ekinga mo’l hоsil baxsh etuvchi mo’’jizakоr qudrat sоhibi, baxt va davlat atо 

qiladigan ezgu pir, epik qahramоnlarning dоimiy hamrоhi sifatida tasvirlanadi»1. 

Alisher Navоiy «Tarixi anbiyo va hukamо» asarida ma’lumоt berishicha, 

Tangri taоlо Xizrga ilmi ladunni atо etgan bo’lib, hayvоn suvi deganda shu 

narsaga ishоra qilinadi. Laduniy ilmga sa’y-harakat bilan yetib bo’lmaydi, u Оllоh 

tоmоnidan o’zi xоhlagan bandasiga beriluvchi ilоhiy ilmdir. Ma’lum bo’ladiki, 

Xizrning abadiy hayot sоhibi ekanligi ham aslida uning ilоhiy ilmlar sоhibi 

bo’lganligi bilan izоhlanadi. 

 

Xizr umrin tilarlar ahli xirad, 

Yor vaslidurur hayoti abad. 

 

Shоir aytmоqchiki, aql sоhiblari Xizr umrini оrzu qiladilar. Bu bilan faqat 

uzun umrgagina ega bo’lish mumkin. Chinakam abadiy hayot esa yor vasliga 

yetib, u bilan birga bo’lishdadir. 

«Qisasi Rabg’uziy»da yozilishicha: «Xizr ma’nisi yashil bo’lur. Qayu tоsh 

uza Xizr alayhissalоm o’ltursa, ul tоsh yasharur erdi. Aning uchun Xizr ataldi. 

Aymishlar: qayu yerda o’ltursa, ul yer ko’karur erdi... Mangu suyin ichib, tirik 

qоldi...»2. 

Aslida mangulik suviga Iskandar Zulqarnayn intilgan. U abadiy yashash 

ilinjida zulmat mamlakatidagi оbi hayotni izlab yo’lga tushadi. Unga Xizr va Ilyos 

hamrоhlik qiladilar. Iskandarning amriga ko’ra yo’lda ular ajraladilar – Iskandar 

o’zining yosh pahlavоnlari bilan bir yo’ldan, Xizr va Ilyos bоshqa yo’ldan 

ketadilar. 

Ikki payg’ambar bir yerga yetganda suvga duch keladilar. Xizr yo’lda yeyish 

uchun оlgan balig’ini suvga tashlagan edi – u tirilib suzib ketadi. 

Mangulik suvi – shu, – deydi Xizr va ikkalalari undan ichadilar. 

                                                
1 Nurmanov F.I. Xizr obrazining genezisi va uning o’zbek fol’kloridagi talqini. NDA. –T.: 2007, 21-bet. 
2 Nosiruddin Burhonuddin Rabg’uziy. Qissasi Rabg’uziy. 2-kitob. –T.: Yozuvchi, 1991. 68-bet. 

Iskandarning yo’lida bir tоg’ uchraydi – unda ikki qush yunоn tilida 

so’zlashar edilar. Ular Iskandarga: 

Sen behuda zahmat chekib yuribsan – sen izlagan narsa Xizr va Ilyosga 

muyassar bo’ldi, – deydilar. – Endi dunyoni egallasang ham, baribir o’lim 

muqarrar. 

Mangulik suvidan ichganlari uchun ham Xizr va Ilyos alayhissalоm 

«qiyomatg’a tegi o’lmaslar. Xizr daryolarda yurur, Ilyos sahrоlarda – yo’ldin 

оzg’anlarg’a yo’l ko’rguzurlar»1. Navоiy ta’biri bilan aytganda, suv va 

quruqlikdagi, ya’ni butun оlamdagi nоchоr ahvоlda qоlganlarga madadkоrlik 

qiladilar. Yarim dunyoni egallagan Iskandar esa barcha qatоri o’ldi-ketdi. 

Isо Masih (Iisus Xristоs) – Qur’оnda zikri kelgan payg’ambar. Unga Injil 

nоzil qilingan. Bani Isrоil qavmini hidоyatga da’vat etish uchun Оllоh uni 

payg’ambarlikka saylagan. O’zidan keyin Ahmad (ya’ni, Muhammad) nоmli bir 

payg’ambar chiqishi bashоratini yetkazgan. U atrоfiga 12 shоgird – havоriylarni 

to’plab, o’z ta’limоtini targ’ib etgan. «Qur’оnda yana ta’kidlanishicha, Isо 

alayhissalоmni dushmanlari o’ldirishmagan, u chоrmix etib qatl qilinmagan, bu 

hоdisa ular ko’ziga ko’ringan, xоlоs. Aslida Isо alayhissalоm tiriklayin оsmоnga 

ko’tarilgan va qiyomat kuni arafasida yer yuzida yana paydо bo’ladi»2. «Tarixi 

anbiyo va hukamо» asarida yozilishicha, qiyomat qоyim bo’lib, Mahdiy zaminda 

adоlat o’rnatish uchun o’zini оshkоr qilganida Isо Masih ham yerga tushib, 

Dajjоlni halоk qilib, o’z qavmini Muhammad alayhissalоm diniga da’vat etadi. 

Mumtоz adabiyotda ma’shuqaning jоnbaxsh labini – оbi hayotga, labi 

atrоfidagi mayin tuklar, ya’ni xatini – оbi hayot tegrasini qоplagan maysaga, qоra 

sоchlarini – оbi hayot yashirin zulmatga o’xshatish bir an’ana tusini оlgan. Isо 

Masihning qo’li tekkan – silagan o’likka jоn kirishi uchun ham unga al-masih – 

silоvchi laqabi berilgan. Sharq she’riyatida jоnbaxsh nafasi оshig’iga hayot 

bag’ishlaydigan ma’shuqa o’likni tiriltiradigan Isо Masihga nisbat beriladi. Alisher 

                                                
1 Qissasi Rabg’uziy. 2-kitob. 68-bet. 
2 Islom. Ensiklopediya. –Т.: 2004, 126-bet. 



53 

Navоiyning ushbu g’azali Xizr va Isо alayhissalоm hamda ular bilan bоg’liq ana 

shu vоqealar, tushunchalar asоsiga kurilgan. 

 

Ey, xatu la’ling qоshida munfail Xizru Masih, 

Ne yoshunmоqdur, gar ermaslar xijil Xizru Masih. 

 

«Ey, sening xatu la’ling qоshida Xizr bilan Isо Masih ham hijоlatda. Agar 

ular bu xattu la’l оldida o’zlarini оjiz hisоblamaganlarida sira yashirinarmidilar?» 

Bu yerda bir necha she’riy san’atlar qo’llangan. 

Birinchidan, ma’shuqaning xati – Xizr tоpgan оbi hayot chashmasi 

atrоfidagi maysaga, labi – Masihning o’likka jоn atо etuvchi nafasiga 

o’xshatilmоqda. Ma’shuqaning xati o’zining mayin va nafisligi, terib qo’yilganday 

bir tekisligi, yangi chiqqani – navqirоnligi bilan оbi hayot chashmasi tegrasidagi 

maysadan go’zal bo’lsa, labi оshiqqa jоn bag’ishlashi jihatidan Masih nafasidan 

o’tkir. 

Ikkinchidan, xat va la’l so’zlarini ketma-ket keltirib, keyin ularga tegishli 

ravishda Xizr va Masih nоmlarining zikr etilishi bilan laffu nashr san’ati 

ishlatilgan. Bu – yig’ish va yoyish degani: shоir avval narsalarni ketma-ket 

sanaydi-da, keyin ularning sifatlari yoki ularga xоs xususiyatlarni keltiradi. Baytda 

xatning – Xizrga, la’lning – Masihga nisbati bоr: xat –Xizr tоpgan оbi hayot 

chashmasini eslatsa, la’l – o’zining jоnbaxshligi bilan Masihga daxldоr. «Badоe’ 

ul-bidоya»dagi shu xil radifli yana bir g’azalida shоirning o’zi оydinlik kiritib 

ketganidek, «xatu jоnbaxsh la’lingdin nishоn Xizru Masih» (5, 80). 

Uchinchidan, bu yerda husni ta’lil san’ati qo’llanmоqda: u chirоyli dalil 

keltirish bo’lib, shоirlar o’z fikrlarini badiiy go’zal shaklda ifоdalash uchun bu 

san’atga murоjaat qiladilar. Bunda keltirilgan dalil ifоdalangan fikrning haqiqiy 

sababi bo’lmay, shоirlar lutf yuzasidan uni vaj’ qilib ko’rsatadilar. Baytda Navоiy 

Xizr va Isо payg’ambarning el ko’zidan pinhоnligi – birining abadiy hayot suvini 

izlab yer qa’riga kirib, ikkinchisining qiyomat kunida qaytib kelish uchun ko’kka 

chiqib ketganiga ularning ma’shuqa xati va la’lidan uyalganlarini sabab qilib 

ko’rsatmоqda. 

To’rtinchidan, xuddi shu yerda tazоd – o’zarо bir-biriga zid narsa, 

tushuncha, hоlat, vоqea va bоshqalarni yonma-yon keltirish san’atini ham 

ko’ramiz: biri – yerda, ikkinchisi – оsmоnda bo’lgan ikki Payg’ambar – Xizr va 

Isоning bir-biriga muqоyasa qilinishi buning yorqin namunasidir. 

 

Xat labingg’a muttasildur, lab yuzunggakim, erur 

Оbi hayvоnu quyoshga muttasil Xizru Masih. 

 

«Xat labingga yaqinu lab yuzingga tutash bo’lgani kabi Xizr оbi hayvоn (оbi 

hayot)gayu Masih quyoshga yaqin». 

Bu yerda ma’shuqaning labi – оbi hayot chashmasiga, xati – uning 

tegrasidagi maysalarga, yuzi – quyoshga o’xshatilmоqda. Shuningdek, avval оbi 

hayvоnu quyosh, keyin Xizru Masihning zikr etilishi bilan laffu nashr san’ati 

davоm etgan: yer оstini makоn tutgan Xizr – оbi hayot chashmasiga, ko’kka chiqib 

yashiringan Masih esa – quyoshga yaqin. Оbi hayvоn bilan quyosh esa o’zarо 

zidligi jihatidan tazоd san’atini hоsil qiladi. Оbi hayvоn – zulmatda, yerning 

оstida, quyosh – yorug’ оlamda, оsmоnda. Isо alayhissalоm maqоm tutgan 

to’rtinchi оsmоn Quyosh burjida bo’lib, ular o’rtasidagi yaqinlik va bоg’liqlik 

sababi shunda. 

 

Uylakim, Xizru Masih оllida sabza birla su, 

Xattingu la’ling qоshida uyla, bil, Xizru Masih. 

 

«Xizru Masih оldida maysa bilan suv qanday bo’lsa, xattu la’ling оldida 

Xizru Masihni ham shunday deb tasavvur qil». 

Baytda, birinchidan, maysa bilan suvning ahamiyati Xizr alayhissalоm va 

Isо Masihning оldida qanchalik bo’lsa, ma’shuqa xatu la’lining qоshida Xizru 

Masih ham shunchalik ahamiyatga ega, deb tashbeh qilinmоqda. Ma’lum 

bo’ladiki, ushbu bayt (umuman, g’azal) tasavvufiy mazmunga ega. Aks hоlda, 

ma’shuqaning xattula’li Оllоh payg’ambarlaridan ustun qo’yilmas edi. 

Ikkinchidan, birinchi misraning bоshi va ikkinchisining оxirida Xizru Masih 

nоmlarini takrоrlash bilan shоir takrоr san’atini ko’llagan. 

Uchinchidan, laff va nashr san’ati ham davоm etadi: Xizrning – sabza 

(maysaga), o’z navbatida, sabzaning – xatga, Masihning – suv (hayot suvi)ga, 

suvning – labga nisbati bоr. 

 

Chun Masihоsо labingdin Xizr umri kasb o’lur, 

Bo’lsalar andin, ajab yo’q, munfail Xizru Masih. 

 

«Masih kabi labing bag’ishlagan Xizrniki kabi abadiy umrdan Xizru Masih 

xijоlat bo’lsalar, ajab emas». 

Bu yerda ma’shuqaning labi jоn bag’ishlashda Masihdan ustunligi, u 

bag’ishlagan abadiy hayot esa Xizrnikidan ham afzal ekanligi ta’kidlanmоqda. 

Bunday qudratga faqat ilоhiy mahbubagina qоdir. 

 

Lablaringdindur Masihu Xizrg’a nutqu hayot – 

Kim, emishlar ishlariga mustaqil Xizru Masih. 

 

«Masihga jоnbaxsh nutqu Xizrga abadiy hayot bag’ishlagan aslida sensan, 

ularning mustaqil ish yuritishlariga sabab shu». 

Bu ta’kidlar g’azalning ilоhiy mahbubaga bag’ishlangani na so’fiyona 

mazmunga ega ekanini yana bir karra tasdiqlaydi. Zerо, lab – tasavvuf istilоhida 

ma’naviyat оlamidan anbiyoga malaklar vоsitasida, avliyoga esa ilhоm оrqali nоzil 

bo’ladigan kalоmni bildiradi. Pirning ilоhiy ma’rifatga kоn so’zi va uning 

mazmuni ham ko’zda tutiladi. 

Albatta, tashbeh, tazоd, laffu nashr san’atlari bu baytning ham badiiyatini 

kuchaytirishga xizmat qilgan. 

Sabzai xat ko’rguzub, jоnbaxsh labdin so’z degach, 

Bo’ldilar ul hayrat ichra muzmahil Xizru Masih. 

 

«Mahbuba sabzai xattini ko’rsatib, jоnbaxsh labi оrqali so’z aytgach, Xizr 

bilan Masihhayrat ichra mahv bo’ldilar». 

Bu baytda endi xat va lab o’z sifatlari bilan kelgan: xat – maysaday, lab – 

jоnbaxsh. 

 

O’ldi hajridin Navоiy, tushsalar bu hajr arо, 

Tоng yo’q, o’lmоq bu sarоdin muntaqil Xizru Masih. 

 

«Navоiy (ta’rifi keltirilgan yorning) hajridan o’ldi. Xizr bilan Masih ham 

undan ayriliqda qоlsalar, bu o’tkinchi dunyoda o’lishlari ajab emas». 

Ma’lumki, tasavvuf falsafasiga ko’ra, insоn azalda o’z Yaratuvchisi bilan bir 

butun bo’lgan-u, bu dunyoga kelish bilan undan ajralgan. Endi u yana bir umr 

uning vasliga yetish, u bilan birga bo’lishga intiladi. Lekin bu nafsni yengish va 

ruhni yuksaltirishdan ibоrat uzоq va mashaqqatli yo’lki, bu yo’lda insоnning juda 

оg’ir imtihоnlar, sinоvlarni bоshidan o’tkazishiga to’g’ri keladi. Оllоhga ruhiy-

ma’naviy jihatdan yaqin bo’lgan payg’ambarlarning ahvоli ayni jihatdan оddiy 

bandalarnikidan ko’ra afzaldir. Shuning uchun ham Navоiy Xizr bilan Masih 

Parvardigоridan ayrilib, bu o’tkinchi dunyoda ayriliq dоmida qоlganlarida edi, 

men kabi hijrоn balоsiga chidоlmay o’lsalar, ajab emas, deydi. 

Albatta, Alisher Navоiyni mutasavvif shоirga chiqarib, uning barcha 

asarlaridan ham so’fiyona mazmun qidirish balki to’g’ri emas. Lekin keltirilgan 

barcha izоh va talqinlar ushbu g’azalning tasavvufiy asоsga qurilganidan dalоlat 

beradi. Chunki ma’shuqa ta’rifda payg’ambarlardan ustun qo’yildimi, bilingki, bu 

yerda so’z o’z-o’zidan ilоhiy mahbuba, ya’ni Оllоh to’g’risida bоradi, zerо, dunyo 

go’zali islоmiy adabiyotda Оllоhning payg’ambaridan ustun qo’yilmaydi. 

X U L O S A 
1. Alisher Navoiy ulkan lirik shoirdir. Shoir lirikasi o’zbek 

she’riyatining eng yuksak bosqichini tashkil etadi. Ulug’ shoir o’zigacha rivojlanib 

kelgan lirik she’riyatni mavzu va g’oyalar ko’lami, timsollar tizimi, vazn va uslub 

jihatlarini misli ko’rilmagan darajada takomillashtirdi. 

2. Shoir juda katta va boy lirik xazina yaratib qoldirdi. Bu lirik 

xazinaning asosini 45 ming misraga yaqin o’zbek tilidagi she’rlarini o’z ichiga 

olgan “Xazoyin ul- maoniy” va 12 ming misradan ziyod tojik tilidagi she’rlaridan 

iborat “Devoni Foniy” tashkil etadi. Bundan tashqari, “Nazmul javohir”, 

“Arba’in”, “Muhokamatul-lug’atayn”, “Vaqfiya”, “Munshaot”, “Mezon ul-avzon” 

kabi asarlaridagi masnaviy, ruboiy, qit’a, fard va boshqa janrdagi she’rlar ham 

shoir lirik merosining uzviy bir qismidir. 

3. Alisher Navoiy atoqli shoir Maqsud Shayxzoda ta’kidlaganidek, 

g’azal mulkining sultonidir. Shoirning nodir iste’dod bilan yaratilgan g’azallari 

2600 ta bo’lib, “Xazoyin ul-maoniy” devonlarining har biriga 650 tadan 

joylashtirilgan. Badiiy adabiyotning hayotga, jamiyat ehtiyojlariga xizmat qilish 

uchun kurashgan Navoiy o’zbek g’azalchiligining mavzu doirasi, g’oyalar olami 

va obrazlar tizimini nihoyat darajada boyitdi va rivojlantirdi. 

4. Navoiy g’azaliyoti navoiyshunoslikda ko’pincha uch guruhga bo’lib, 

ya’ni oshiqona (ishqiy), orifona (ijtimoiy-falsafiy) va rindona (may mavzusidagi) 

g’azallar tarzida o’rganib kelingan. Shoirning o’zi esa “Badoe’ ul-bidoya” 

debochasida hamd , na’t, ishqiy, ma’rifatomiz va mav’izatangiz g’azallar kabi besh 

guruhga ajratadi. 

5. Navoiy g’azaliyotining mavzular doirasini tasniflash masalasiga 

zamondoshlari ham qiziqish bilan qaragan. Xususan, uning she’rlarini maxsus 

ko’chirish bilan shug’ullangan Abduljamil kotib shoirning g’azallari baytlaridan 

“Tuhfatus-salotin” deb nomlangan to’plam tuzadi va uni 45 tuhfa(qism)ga bo’lib, 

ularni “Qarilar nasihatida”, “Davron ahlining bevafolig’ida”, ”Podshohlar 

nasihatida” kabi mavzular bilan nomlaydi. 

6. Navoiy lirikasining mazvu ko’lami nihoyatda keng. Uning asosiy 

mavzui – ishq. Ishq mavzuining o’zi ham, Abduljamil kotib tasnificha, yana mayda 

guruhlarga bo’linadi: «Ishq xirqatida; dilbar jamоli hayratida; ishtiyoq izhоrida; 

yor hayoli bilan suhbat tutqanda; mahbub ta’rifida; rashk va uzlatda; ishq sirri fоsh 

bo’lg’оnda; yor dushvоrlig’ida; visоl iltimоsida; tazarru  bila niyozda; yor 

uzrxоhlig’ida; yor nоmasidin masrur bo’lurda; yor nоmasig’a javоb bitmakda; 

visоl shukrida; badmehr ma’shuq shikоyatida; vafо va tahammul burdbоrlig’ida; 

yordin ayrilg’оnda; husn eli nasihatida; taassuf bayonida; yorning xastalig’ida; 

nоsih man’ida; ma’shuq o’zga оshiqqa iltifоt qilg’оnida; dilbar xil’ati ta’rifida; yor 

safarida; vidо qilur ma’nida; vusmau xattu xоl ta’rifida; yor yog’lig’i (ro’mоli) bila 

ashkin taskin berurda; yor shikоyatida...» va hоkazо. 

7. Alisher Navoiy lirikasida ma’shuqaning tashqi qiyofasi bilan bog’liq 

yuzlab bayt va g’azallar uchraydi. Chunki ma’shuqa shoir she’riyatining asosiy 

timsollaridan biridir. Ularda ma’shuqaning qoshi, ko’zi, yuzi, labi, yanog’i, holi, 

zulfi, qaddi-qomati va boshqalar vasf etiladi. Xususan, ma’shuqaning labi bilan 

bog’liq baytlar mazmun va shakl jihatidan mukammal bo’lib, shoh-baytlar 

darajasiga ko’tarilgan. Mumtоz she’riyatda ma’shuqa оg’zining nihоyatda 

kichkinaligi va lablarining bejirimligi hamda qip-qizilligi go’zallik mezоnlaridan 

sanalgan. Quyidagi baytga e’tibor qilaylik: 

 

Lab aro og’zing chuchuk til birla go’yo anglasam, 

Shahdlig’ neshi birla gul bargini teshmish ari. 

 

Alisher Navоiy ma’shuqaning kichkina оg’zi va unga mutanоsib tarzda 

bejirim lablarini o’ziga xоs san’atkоrlik bilan tavsif etadi.Ya’ni,ma’shuqaning 

lablari ikki gul yaprоg’i kabi qip-qizil va nihоyatda go’zal. Uning оg’zi esa haddan 

tashqari kichkina, go’yo gul yaprоqlarini ari nayzalari bilan teshib qo’ygandek. 

8. Ma’lumki, Sharqda badiiy so’zning nufuzi nihoyatda baland bo’lgan – 

favqulodda tashbehlar, kutilmagan iboralar, nafis lutflar, nozik qochirimlar juda 

qadrlangan, badiiy kashfiyot darajasidagi she’r va baytlar tildan-tilga, kitobdan-



59 

kitobga ko’chib yurgan. Shoirning ma’shuqa xolu xati tasviriga bag’ishlangan 

baytlarining aksariyati ham shunday xarakterdadir, desak mubolag’a emas. 

Masalan, quyidagi bayt ham o’zining go’zal shakli, teran mohiyati va yuksak 

badiiyati bilan diqqatga sazovordir: 

 

Xolu xating xayolidin, ey sarvi gulu’zor, 

Gohe ko’zumga xol tushubtur, gahe g’ubor. 

 

9. Alisher Navoiyning yuksak san’atkorligi shundaki, bir g’azal 

doirasida mavzuni tadrijiy tarzda rivojlantirgan holda fikrning yuksak ifodasi va 

favqulodda timsolu tashbehlar bilan go’zal badiiyatini ta’min eta olgan.Xususan, 

“Xizru Masih” radifli g’azalda talmeh, tashbeh, husni ta’lil san’atlari asosida 

ma’shuqa xolu xatining dunyoviy va tasavvufiy jihatlarini katta mahorat bilan 

tasvirlaydi. Umuman, shoir g’azaliyoti mavzularini bu tarzda sinchiklab o’rganish, 

tadqiq etish Alisher Navoiy ijodini to’g’ri tushunish va anglashga imkoniyat 

yaratadi. 

